
Давоми 4-бетда

Камба²алликдан фаровонлик сари

ТАРАҚҚИЁТ МАҲАЛЛАДАН БОШЛАНАДИ
қачонки одамларда меҳнатсеварлик, интилиш ва иштиёқ бўлса

Яхши яшашни ҳамма 
истайди. Бунга эса теран 
фикр, астойдил меҳнат 
ва режали амал билан 
эришилади. Одамлари 
бой мамлакат қудратли 
бўлади. Юритилаётган 
сиёсатимизнинг мақсади 
ҳам фуқароларни 
камбағалликдан чиқариш, 
рўзғорини обод қилиш, 
бир сўз билан айтганда, 
ҳаммани рози қилиш.

Президентимизнинг 2024 йил 23 сентябр-
даги “Камбағалликни қисқартириш ва аҳоли 
турмуш фаровонлигини ошириш бораси-
даги чора-тадбирларни янги босқичга олиб 
чиқиш тўғрисида”ги фармонига мувофиқ, 
бу борада амалга оширилиши лозим бўлган 
муҳим вазифалар кўрсатилди, дастур ишлаб 
чиқилиб, масъуллар белгиланди.

Фармон асосида “Камбағалликдан фа-
ровонлик сари” дастурини амалга ошириш 
бўйича биринчи навбатдаги чора-тадбир-
лар режаси тасдиқланди. Дастур “Камбағал 
оила лар учун еттита имконият ва масъулият” 
тамойили асосида амалга оширилиши қайд 
этилди. Бу нима дегани? Содда қилиб айт-
ганда, тадбиркорлар билан ўзаро манфаатли 
ҳамкорлик ўрнатилди, 2024-2025 йилларда 
камбағал оилалар фарзандларини хорижий 
тилларга, касб-ҳунарга ёки мутахассисликка 
ўқитиш учун шароит яратилди. 

ТОШКЕНТНИНГ УЧ НУҚТАСИ
Янги ва замонавий қиёфада

Пойтахтимизнинг қоқ 
марказидан ўтган Бунёдкор 
кўчасини кўпчилик яхши 
билади. Шайхонтоҳур ва 
Чилонзор туманларини 
боғлаб турувчи мазкур 
кўча доим одамлар билан 
гавжум. Атрофидаги 
қурилиш ва бунёдкорлик 
ишлари сабаб бир неча 
йил олдин келган одам 
ҳозир бу ерларни танимай 
қолса керак. Йўл ўша, 
йўналиш ўша, аввалдан 
мавжуд бўлган санъат ва 
маданият масканлари, 
кўп қаватли уйлар, 
супермаркет ва ресторанлар 
ҳам ўшадек, аммо энди 
уларнинг атрофида 
замонавий бинолар, ўзгача 
кўринишдаги ландшафт 
дизайни, янги фавворалар 
пайдо бўлди. Бунёдкор 
кўчасининг 1,5 километр 
қисми эса хизмат кўрсатиш 
ва гастротуризм кўчасига 
айлантирилди. 

Президент ташрифидан сўнг

Бу ердаги 90 та тадбиркорлик субъекти 
энди одамларга туну кун хизмат кўрса-
тади. Гастротуризм кўчасида аҳолининг 
сайр қилиши, овқатланиши, дам олиши 
учун барча қулайликлар бор. Шу йилнинг 
10 июль куни давлатимиз раҳбари Тош-
кент шаҳридаги бунёдкорлик ишлари, аҳо-
лининг турмуш шароитлари, саноат кор-
хоналари фаолияти билан танишишни ана 
шу кўчани кўздан кечиришдан бошлади. 

30 йиллик маҳалла 
янги қиёфада

Негадир Бунёдкор кўчасидан ўтишни 
ёқтираман, йўлим шу томонда бўлмаса 
ҳам, тез-тез ўша кўча бўйлаб юраман. Қан-
дайдир файзли кўча, атрофидаги “Халқлар 
дўстлиги” санъат саройи, Миллий боғ ва 
бошқа қатор жойлар аввалдан қадрли. 
 Ҳозир уларнинг олдида янада замонавий 

дам олиш масканлари, баланд бинолар, 
янги манзиллар пайдо бўлган. Кўчанинг 
йўл бўйлаб қатор овқатланиш ва хизмат 
кўрсатиш масканлари тушган бир қисми 
гастротуризм кўчаси сифатида одамларга 
хизмат кўрсата бошлабди. Алоҳида ва ўзи-
га хос ландшафт дизайн қилинган. 

Кўчага ёндош ҳудудда Камолон, Янги 
Камолон ва Камолон дарвоза маҳалла-
лари бор. Уларда 18 мингга яқин аҳоли 

МУҚОБИЛИ ЙЎҚ МАНБА
Одатда бирор мавзу катта муаммога айланиб, аянчли 
оқибатлари ҳаётимизда акс эта бошлагандан сўнггина унинг 
олдини олишга киришамиз. Ваҳоланки, унинг келажак ҳолати 
белгилари аллақачон кўрина бошлаган бўлади.  

Дунё учун умумий долзарб муаммо-
лардан бири сув таъминоти ва танқисли-
гидир. Бугун бу долзарб муаммогина эмас, 
чегара билмас, том маънода ҳаёт-мамот 
масаласига айланганига гувоҳ бўлиб ту-
рибмиз. Шу боис, нафақат маҳаллий, кўп-

гина халқаро анжуманларда ҳам бу мавзу 
четда қолмаяпти, аксинча, мунтазам бонг 
урилмаса бўлмайдиган мавзуга айланган.  

Ўтган йил 20 ноябрда давлатимиз 
раҳбари 2025 йилнинг “Атроф-муҳитни 
асраш ва “яшил иқтисодиёт” йили деб 

номланишига алоҳида изоҳ берган эди. 
Табиийки, мазкур изоҳ моҳияти табиатни 
ва унинг тириклиги манбаи бўлган сувни 
асраб-авайлашга ҳам бориб тақалади. 

Жорий йил апрель ойида Президентимиз 
Самарқанд шаҳрида бўлиб ўтган иқлим фо-
румидаги маърузасида ҳам мавзуга алоҳида 
урғу берди: “Биз аллақачон инсониятнинг 
энг йирик фожиаларидан бири — Орол 
денгизи қуриши оқибатларини бошдан 
кечирмоқдамиз. Биз сув ресурсларини 

 тежаш мақсадида ирригация тизимла-
рини бетонлаштиряпмиз. Сувни тежай-
диган технологияларни ишлаб чиқариш 
бўйича саноат базасини яратдик, суғори-
ладиган ерларнинг деярли ярмида ана 
шундай технологияларни жорий этдик 
(бу салкам икки миллион гектар ер май-
дони демакдир). Бундай чора-тадбирлар 
натижасида ўтган йили 8 миллиард метр 
куб сувни тежашга муваффақ бўлдик”.  

Тадқиқотчилар сув танқислиги кучая-
ётганини, бир томондан, аҳоли сони йил 
сайин ошиб бораётгани, иқлим ўзгариши 
ва суғориш тизими эскиргани билан боғла-
шади. Инфратузилмани яхшилаш ва сув те-
жовчи технологияларни татбиқ этиш бўйи-
ча кўрилаётган чора-тадбирларга қарамай, 
ҳануз сув таъминоти барча соҳа, айниқса, 
қишлоқ хўжалигида ва қатор шаҳарлари-
мизда жиддий муаммолигича қолаётир. 

Президентимизнинг 
шу йил 10 июлдаги 
қарорида мамлакатимиз 
мустақиллигининг улкан 
аҳамияти инобатга олиниб, 
миллий истиқлолимизнинг 
шонли санасини 
янги Ўзбекистоннинг 
тараққиёт даражаси, 
жаҳон майдонидаги обрў-
эътиборига ҳар томонлама 
муносиб тарзда, юксак 
савияда нишонлаш бўйича 
чора-тадбирлар белгиланди. 

Жумладан, бу йилги байрам тантана-
лари “Ватан учун, миллат учун, халқ 
учун!” деган эзгу ғоя остида нишонлана-
ди ва жойларда мустақиллик байрамининг 
юртимиз тараққиёти ва халқимиз фаровон-
лигини таъминлаш борасидаги аҳамия тига 
бағишланган кенг кўламли маънавий-маъ-
рифий тадбирлар ташкил этилади. 

Кейинги йилларда Ўзбекистонда кеча-
ётган ислоҳотлар самараси жамиятнинг 
барча жабҳаларида яққол акс этяпти. Ай-
ниқса, охирги саккиз йилда барча соҳа 
ва тармоқлар, шу жумладан, соғлиқни 
сақлаш, илм-фан, спорт, ахборот техно-
логиялари, маданият, адабиёт ва санъат 
соҳаларида кузатилаётган ижобий ўз-
гаришлар юртимизнинг интеллектуал 
ва  маънавий салоҳияти янада ошишига 
 замин  яратмоқда.

Соғлиқни сақлаш 
соҳасига бир назар

Биргина соғлиқни сақлаш соҳасини 
олиб қарайдиган бўлсак, унда энг  аввало, 
инсон қадри, саломатлиги ва юрт истиқ-
боли учун амалга оширилган кўпгина 
ижобий ўзгаришларга гувоҳ бўлишимиз 
мумкин. 

СПОРТДАГИ ҒАЛАБАЛАР 
ЎЗ-ЎЗИДАН КЕЛМАЙДИ

Президент қарори эса бунга 
мустаҳкам замин Яратади

Аксарият катта авлод вакиллари бугунги ёшларнинг ўрнида бўлиб 
қолгиси келади. Илм-фан, техника, маданият, умуман, қайси 
соҳани олмайлик, уларга яратилаётган имкониятларга ҳавас билан 
боқади. Бунинг ортидан фарзандим олим, санъаткор, айниқса, 
машҳур спортчи бўлиб, Ўзбекистонни бутун дунёга танитсин, 
дейдиган ота-оналар сафи тобора кенгайиб бораётгани қувонарли. 
Чунончи, мамлакатимиз спортида эришилаётган оламшумул 
ютуқлар, бунинг ортидан бўлаётган дунёвий эътирофлар уларни 
кун сайин руҳлантираётгани аниқ. 

Давлатимиз раҳбарининг яқинда қабул 
қилинган “2028 йил Лос-Анжелес шаҳри-
да (АҚШ) бўлиб ўтадиган XXXIV ёзги 
Олимпия ва XVIII Паралимпия ўйинла-
рига Ўзбекистон спортчиларини комплекс 
тайёрлаш тўғрисида”ги қарори спортчи-
лар қатори уларнинг ота-оналарига ҳам 
кўтаринкилик улашди, десак хато бўлмай-
ди. Зеро, қарор янги тизимда, янгича ёнда-
шув билан, ғоят чуқур ўрганилган ҳолатда 
қабул қилинган тарихий ҳужжатлардан 
бири бўлди. Қарор шу маънода спорт тур-
ларини дифференциал ёндашув асосида 
ривожлантиришда дастуруламал бўлиб 
хизмат қилади. Бунинг самараси ўлароқ, 
эндиликда республикамиз бўйлаб 254 та 
спорт мактаби, олимпия йўналишлари-
га ихтисослашган 56 та спорт мактаби 
миллий терма жамоаларга асосий захира 
бўлади. Зеро, амалдаги натижалардан ке-
либ чиққан ҳолатда 44 та олимпия спорт 

тури 3 тоифага бўлинди. Доимий равишда 
нуфузли мусобақаларда ва олимпиадалар-
да медалларни олиб келаётган 5 та усту-
вор спорт турларида медаллар сонини 
ошириш вазифаси қўйилди. Чунки бу 
йўналишларда иш рисоладагидек боряпти, 
мураб бийлар яхши, ўзига яраша стратегия 
ҳам, имконият ҳам бор. 18 та истиқболли 
спорт турлари бўйича лицензияни қўлга 
киритганмиз. Шунинг учун бу борада ме-
даллар ва лицензиялар сонини ошириш 
белгиланди. 21 та спорт турлари бўйича 
эса лицензияларга эга бўлишимиз керак. 
Айни мақсадда Спорт вазирлиги, Миллий 
олимпия қўмитаси, барча федерациялар 
раҳбарияти ва мутахассислар билан бир-
галикда қисқа ва узоқ муддатли стратегия-
лар асосида мақсадли, тизимли ва пухта 
иш олиб борилади. 

УШАЛАЁТГАН ОРЗУЛАР 
ТАНТАНАСИ

 истиқомат қилади. Фотограф шеригим 
билан гастротуризм кўчаси бўйлаб юриб, 
Янги Камолон маҳалласини изладик. Ол-
димиздан ўнг қўлга қайриладиган кўча ва 
катта арка чиқди. Ана шу биз излаган ман-
зил. Сал ичкарига кирганимиздан кейин 
маҳалла биноси кўринди. Машинани мах-
сус жойга қўйиб, атрофни кўздан кечира 
бошладик.

Бу ҳақда кўп ва хўб гапирилаётгани 
бежиз эмас. Ўтган йиллар давомида бу бо-
рада бир қанча меъёрий ҳужжатлар қабул 
қилинди, илғор тажрибалар оммалашти-
рилди. Кимки нимани таклиф қилаётган 
бўлса, аввало, халқни ўйлаяпти, юртнинг 
эртаси учун қайғуряпти.

уни на бойлик, на кашфиёт билан Яратиб бўлади

Зуҳра МиРҒОЗиЕВА,
Олий Мажлис Қонунчилик 

палатаси депутати

Шерзод ТОШМАТОВ, 
Ўзбекистон Миллий олимпия 
қўмитаси раиси ўринбосари

Бошланиши 1-бетда

Бошланиши 1-бетда

Ватан учун, миллат учун, халқ учун!

Ватанимиз мустақиллиги тантаналари ҳар йили 
давлатимиз раҳбарининг алоҳида қарори билан кенг 
нишонланиши бежиз эмас. Чунки ҳар қандай миллат 
ва халқ учун энг муқаддас қадрият, шубҳасиз, ҳуррият, 
эркинлик, ўз тақдирини ўзи белгилаш ҳуқуқидир. 

Соғлиқни сақлаш соҳасидаги энг 
муҳим ютуқлардан бири тиббий хизмат-
лар сифатини ошириш ва аҳолига қулай, 
тезкор ёрдам кўрсатиш тизими шакллан-
тирилиши бўлди. Бугун жойларда янги по-
ликлиникалар ва диагностика марказлари 
қурилмоқда, врачлар малакасини ошириш 
дастурлари жорий этилди.

Айниқса, онкология, кардиология ва бо-
лалар тиббиёти каби муҳим йўналишларда 
халқаро стандартларга мос, юқори техно-
логияли даволаш усуллари амалиётга кенг 
жорий қилинмоқда. Энг асосийси, юр-
тимизда кундан кунга замонавий тиббий 
технологиялар, асбоб-ускуналар билан 
жиҳозланган янги шифохоналар кўпай-
иши, энг чекка ҳамда олис қишлоқларда 
ҳам тиббий хизмат кўрсатиш имкониятла-
ри кенгайтирилиши соҳа ривожига муно-
сиб ҳисса қўшмоқда.

Натижада болалар ва оналар ўлими 
сезиларли даражада камайди, аҳолининг 
умумий саломатлиги яхшиланди. Бунда 
жойлардаги бирламчи тиббий-санитария 
ёрдами муассасаларида 8,4 миллион хо-
тин-қиз тиббий кўрикдан ўтказилгани, 
улардан қарийб 2,5 миллион нафари ам-
булатор ва стационар шароитда соғлом-
лаштирилгани катта самара берди.

Соғлиқни сақлаш тизимини рақам-
лаштириш, моддий-техник базасини ях-
шилашга қаратилган давлат дастурлари, 
аҳолининг тиббий маданияти ва савод-
хонлигини ошириш йўлидаги саъй-ҳара-
катлар барчаси юртдошларимиз соғлиғи, 
ижтимоий ҳаётини яхшилашга қаратилга-
ни билан аҳамиятли бўлмоқда.

инновация ва рақамли 
келажакка қадам

Рақамлаштириш, IT ва инновациялар 
бугун Ўзбекистонда тараққиётнинг стра-
тегик йўналишларига айланиб улгурди. 
Бу соҳалар иқтисодиёт, давлат бошқару-
ви, таълим, тиббиёт ҳамда бошқа кўпги-
на соҳаларда туб ўзгаришлар, ҳам давлат 
органлари, ҳам фуқаролар учун бирдек 
қулайликларга йўл очяпти дейиш мумкин.

Масалан, рақамлаштириш туфайли тез-
кор ва шаффоф давлат хизматлари сони 
ортди. Натижада жонли навбатлар сони 
қисқаряпти, электрон хизматларда инсон 
омили камайиб, очиқлик ва шаффофлик 

ортиб боряпти. Ҳар бир соҳага рақамли 
ечимлар жорий этилиб, рақамли таълим 
платформалари кўпаймоқда.

Илмий-тадқиқот институтларига дав-
лат ва хусусий сектор маблағлари кенг 
жалб этилиб, ёшлар ўртасида стартап 
маданияти шаклланмоқда. IT парклар ва 
технопарклар сони кўпайди, халқаро IT 
компаниялар билан ҳамкорлик кенгайди. 
Энг муҳими, болалар ва ёшларни дастур-
лаш, робототехника, сунъий интеллект 
каби соҳаларга кенг жалб этиш мақсадида 
махсус таълим дастурлари амалга оши-
рилмоқда. Бу мамлакатимизнинг рақамли 
иқтисодиёт сари фаол қадам ташлаётгани-
ни англатади. 

Бугунги ютуқларимизнинг барчаси 
юртимиздаги изчил ислоҳотлар, инсон 
қадрини улуғлашга қаратилган оқилона 
сиёсат ҳамда халқимиз, айниқса, ёшлар-
нинг тиришқоқлиги ва юксак салоҳияти 
ифодасидир.

Олимпиада ва футбол 
тарихимизда янги 

саҳифа очди
Кейинги йиллар Ўзбекистон спорти та-

рихида ўзига хос бурилиш нуқтаси бўлди. 
Париж Олимпия ва Паралимпия ўйинла-
рида спортчиларимиз илк бор энг кучли  
15 жамоа қаторига кирди. Бу натижа на-
фақат спортчиларнинг машаққатли меҳна-
ти, балки давлат томонидан яратилган 
кенг имконият ва замонавий спорт инфра-
тузилмаси самарасидир.

Яна бир ҳаяжонли воқеа Ўзбекистон-
нинг 17 ёшгача бўлган ўсмирлар терма 
жамоаси ҳамда футбол бўйича миллий 
терма жамоамиз қўлга киритган тарихий 

натижалар бўлди. Ўсмирларимиз қитъа-
мизда тенгсиз эканини исботлаган бўлса, 
терма жамоамиз тарихда илк бор жаҳон 
чемпионатига йўлланмани қўлга киритди. 
Эътиборлиси, бу оламшумул воқеликни 
футболсевар халқимиз орзиқиб кутаётган-
ди. Ниҳоят, футбол мухлислари ва халқи-
мизнинг орзулари ушалди.

Бу улкан ютуқ юртимизда болалар ва 
ёшлар ўртасида футболни ривожланти-
риш, инфратузилмани янгилаш ва му-
раббийлар тайёрлаш тизими тўғри ва 
мақсадли йўлга қўйилганидан далолат. 
Спортчиларимизнинг дунё спорт арена-
ларида эришаётган ҳар бир ютуғи хал-
қаро майдонда янги Ўзбекистоннинг ижо-
бий имижини янада ошириш, нуфузини 
 мустаҳкамлашга хизмат қилади. 

Маънавият кўзгуси янада 
равшанлашмоқда

Маданият соҳасида эришилаётган му-
ваффақиятлар ҳам эътиборга молик. Тур-
ли ҳудудларда янги театрлар, музей ва 
маданият марказлари очилаётгани, иқти-
дорларни юзага чиқариш борасида сама-
рали фаолият юритаётгани катта аҳамият-
га эга бўлмоқда.

Адабиёт соҳасида ҳам ёш ижодкор-
ларни қўллаб-қувватлаш, янги асарлар 
нашри ва тарғиботи йўлида кўплаб ижо-
дий ло йиҳалар амалга оширилмоқда. 
Миллий кино ва мусиқа йўналишларида 
халқаро фестивалларда муносиб  иштирок 

 этилаётгани Ўзбекистоннинг маданий 
имижини мустаҳкамламоқда. Санъат 
орқали мамлакатимиз тарихи ва бугунини 
жаҳонга танитиш борасида аниқ қадамлар 
қўйилмоқда.

Маданий дипломатия бугун Ўзбекис-
тон ташқи сиёсатининг муҳим йўналиш-
ларидан бирига айланди. Юртимиз ма-
данияти, халқимиз урф-одатлари, асрдан 
асрга ўтиб келаётган миллий қадриятлари 
ва  анъаналарини акс эттириш ва дўстлик 
алоқаларини янада мустаҳкамлаш мақсади-
да мақом, бахшичилик, ҳунармандлик каби 
турли йўналишларда халқаро фестиваллар 
ташкил этиляптики, бу хорижлик сайёҳлар, 
санъатшуносларда қизиқиш уйғотиш билан 
бирга, ўзбек маданиятини дунёга тараннум 
этяпти. Бундан ташқари, Ўзбекистоннинг 
хориждаги маданият марказларида ўзбек 
маданияти кунлари, миллий кинофильмла-
римиз намойиши каби тадбирлар ўтказил-
моқда. Чет эл киноте атрларида намойиш 
этилаётган олтин фондимиздаги “Суюнчи”, 
“Маҳаллада дув-дув гап” каби миллий ки-
нофильмларимиз орқали мамлакат тарихи, 
анъаналари ва замонавий ҳаёти ҳақида ҳи-
коя қилиняпти.

Бир сўз билан айтганда, бугун маданий 
дипломатия халқаро майдонда бетакрор 
миллий либосларимиз, ўзбек таомлари ва 
жозибали рақсларимиз орқали “Ўзбекис-
тон бренди” яратилишига имкон ярат-
моқда.

Келинг, бир мулоҳаза қилиб кўрайлик. 
Миллий мерос объектлари қайта тикла-
ниши, театр, кино, адабиёт ва рассомлик 
соҳаларида янги асарлар яратилиши, ёш 
ижодкорларга давлат грантлари ҳамда ну-
фузли мукофотлар берилиши... Буларнинг 
барчаси юртимизда маданият ва санъат 
соҳасида кенг қамровли ишларнинг ама-
лий маҳсулидир.

Кўп миллатли жамиятимиздаги тинч-
лик, ўзаро дўстлик ва ҳамжиҳатлик муҳи-
ти, шубҳасиз, бебаҳо бойлигимиз. Мам-
лакатимизнинг Марказий Осиёда яхши 
қўшничилик, ҳамкорлик ва интеграция 
жараёнларини кучайтиришдаги ўрни ва 
нуфузи ортиб боряпти. Янги Ўзбекис-
тоннинг жаҳон ҳамжамиятида очиқ, де-
мократик ва дунёвий давлат сифатидаги 
обрў-эътибори ва нуфузи тобора юксала-
ётгани кейинги йилларда эришилган катта 
ютуқларимиздан.

Ватанимиз мустақиллиги тантаналари 
ҳар йили давлатимиз раҳбарининг алоҳи-
да қарори билан кенг нишонланиши бежиз 
эмас. Чунки ҳар қандай миллат ва халқ 
учун энг муқаддас қадрият, шубҳасиз, 

ҳуррият, эркинлик, ўз тақдирини ўзи бел-
гилаш ҳуқуқидир. 

Мустақиллик қадри қанчалик бетак-
рор, олий неъмат эканини сўз билан ифо-
далаш қийин, албатта. Айниқса, бугун 
геосиёсий вазият издан чиқиб, мамлакат-
лар хавфсизлигига таҳдидлар кучайган 
бир пайтда мустақиллик деган буюк неъ-
матнинг қадри нақадар улуғворлигини 
юрак-юракдан ҳис қиляпмиз. Шу боис, 
кексаларимиз ҳар доим Ўзбекистон мус-
тақиллиги абадий бўлишини, тинчлик ва 
осойишталиги бардавом бўлишини ти-
лаб, дуо қилади.

Шу азиз юрт фарзанди, миллий қо-
нунчилигимиз ижодкори сифатида фан, 
маданият, соғлиқни сақлаш, спорт ва ах-
борот технологиялари каби устувор йўна-
лишлардаги саъй-ҳаракатлар, ўзгаришлар 
бизни янада аниқ ва улкан мақсадлар сари 
етаклайди.

Ислоҳотлар — бу жараён. Уни сама-
рали давом эттириш учун нафақат ижро 
органлари, балки халқ вакилларининг фа-
оллиги ҳам муҳим аҳамиятга эга. Бу бо-
рада бизнинг энг катта умидимиз — халқ 
ишончи. Биз ана шу ишончни оқлаш, ҳар 
бир соҳадаги ютуқларни мустаҳкамлаш ва 
янги имкониятлар яратиш йўлида бор би-
лим, куч-ғайратимизни сафарбар этамиз. 
Мустақиллигимизнинг ўттиз тўрт йиллик 
байрами биз юқорида қайд этган ютуқла-
римиз, ушалаётган орзуларимиз тантанаси 
сифатида ҳаётимизнинг унутилмас дамла-
рига айланишига шубҳа йўқ.

УШАЛАЁТГАН 
ОРЗУЛАР 

ТАНТАНАСИ

Жумладан, Олимпия ўйинла-
ри босқичма- босқич бўлади. Мақсад — 
қуйи бўғинда қолиб кетаётган иқтидорли 
спортчиларни кашф этиш. Бунинг учун 
республика мусобақалари “Янги Ўзбе-
кистон Олимпия чўққилари” номи билан 
уч босқичли тизимда ўтказилади. Яъни 
минтақавий, ҳудудий босқич ва Президент 
олимпиадаси кўринишида. 

Биринчи босқичда ҳудудий яқин туман 
ва шаҳарлар бирлаштирилиб, минтақалар-
га бўлинади. Бунда ўрта таълим мактабла-
ридаги тўгаракларда, спорт клубларида 
шуғулланаётган иқтидорли спортчилар 
қамраб олинади. Улар спорт мактаблари 
билан рақобатлашади. 1-, 2-, 3-ўринлар-
ни қўлга киритганлар иккинчи — вилоят 
босқичига ўтади. Бу босқичда ихтисос-
лаштирилган спорт мактаблари ва мак-
таб-интернатлари ҳам қўшилган ҳолда 
курашилади. 1-рақамли спортчилар Пре-
зидент олимпиадасига етиб боради. У ерда 
ҳар битта ҳудуддаги Олимпия ва Пара-
лимпия марказларидан спортчилар қўши-
либ беллашади. 1-, 2-рақамли спортчилар 
тўғридан тўғри республика Олимпия ва 
Паралимпия марказларига жойлаштири-
лади. 3-ўрин эгалари эса ҳудудий марказ-
ларга йўналтирилади. 

Шуни ҳам алоҳида таъкидлаш жоиз-
ки, марказлар контингенти 600 нафардан  
800 га етказилади. 1-2 босқич талабала-
рига Спорт вазирлигининг стипендияси 
жорий этилиши ҳам спортчиларни маълум 
маънода руҳлантиради. Чунончи, спортчи 
оилада биргина фарзанд бўлиши мумкин. 
Унда, албатта, “Ота-онамни моддий таъ-
минлашим керак”, деган тушунча, масъ-
улият бўлади. Олимпия ва Паралимпия 
марказларида озиқ-овқат, ётоқхона бепул 
бўлгани боис, спортчи стипендиясини 
ота-онасига юборишига ва бор эътибори-
ни машғулотларга қаратишига хизмат қи-
лади. 

Хориж тажрибасидан ҳам кўриш мум-
кинки, агар спортчи чиндан ҳам умидли 
бўлса, давлат унга етарлича ва мақсадли 
маблағ ажратади. Шундан келиб чиққан 
ҳолда, бизда ҳам ҳудудлардан сараланган 
энг иқтидорли спортчилар учун стипен-
дия таъсис этиш, албатта, ўзини оқлай-
ди. Худди асосий терма жамоадаги каби 
тажрибали хориж мураббийлари ва ўзи-
мизнинг маҳоратли мураббийлар бирга-
ликда спортчиларга ўқув-йиғин машғу-
лотлари олиб боради ва уларнинг халқаро 
мусобақалардаги иштирокини таъминлай-
ди. Энг кучлилар нуфузли мусобақалар-
да қатнашади, белгиланган натижаларга 
эришиб, олимпиадага йўлланмани қўлга 
киритади. Бу эса асосий терма жамоага 
катта захира бўлади. Бунинг учун ҳар бир 
федерация илғор тажрибаларни ўзлашти-
риши, федерация вакиллари хорижий ту-
зилмаларга аъзо бўлиши керак. 

Ҳар бир федерация беш босқичли ти-
зим яратиб, шу бўйича ишлаши зарур. 
Аввало жонкуяр, спортни тушунадиган 
яхши менежерлар, мураббий, ҳакамлар-
ни жалб қилиш керак. Эътибор қилади-
ган бўлсак, кўпгина федерацияларда иш 
олиб бораётган менежерлар спорт таълим 
тизимидан чиқмаган, бироқ шу соҳага 
чуқур киришиб кетган. Мана шундай хо-
димлар билан пойдеворни мустаҳкамлаб 
оладиган бўлсак, федерация вакилларини 
халқаро ташкилотларга бириктирганимиз-
да, ишончимизни оқлайди. Зеро, бундай 
вакиллар муҳитга тез киришиб, страте-
гияларни қисқа муддатда ва мукаммал 
ўрганиб олади. Халқаро доирада ҳам тиб-
биётдами, ҳакамлар йўналишидами, уму-
ман, ҳар бир йўналишда ўзимизнинг ва-
килларимиз бўлса, улар етарлича тажриба 
ошириб, ҳамкасбларига ўргатади. Қарорда 
халқаро ташкилотлар билан ҳамкорликни 
ривожлантириш дейилганда асосан ушбу 
жиҳатлар кўзда тутилган. 

Шу ўринда айтиш жоизки, айни пайт-
да устувор спорт турлари бўйича хал-
қаро ташкилотлар билан алоқаларимиз 
жуда яхши. Юқорида айтилганидек, 
 ҳамжиҳатлик  бўлса, бошқа йўналишларда 

ҳам  ҳамкорликларни кенгайтириб бораве-
рамиз. Албатта, ҳар бир федерация нати-
жалари ўрганилиб, таҳлил қилиб борилади. 

Аксарият одамлар ўйлаганидек, спорт-
да муваффақият қозониш ўз-ўзидан бўл-
майди. Спортчининг битта медални қўлга 
киритиши ортида кўпчиликнинг меҳна-
ти ётади. Шундай спорт турлари борки, 
спортчига шахсий мураббий ва катта му-
раббий керак бўлади. Шунингдек, спорт-
чи диетолог, психолог, шифокорнинг на-
зоратида, тартибли ҳаёт тарзида яшайди. 
Ҳар бир спорт тури бўйича мана шундай 
интег рацияни кучайтириш керак. 

Спортчига масъулларнинг ўз вазифа-
лари ҳам тўғри тақсимланган ҳолда олиб 
борилиши керакки, буни профессионал 
мураббий, албатта, билади. Масалан, 
спортчи кечқурун ўз вақтида ухламаса, 
организм керакли озуқани ололмайди. Эр-
таси куни бу унинг асабига таъсир қилади. 
Мумкин бўлмаган ҳолатлардан кейин кўп 
миқдорда сув ичиб юборса, яна муаммо 
туғилади. Умуман, спортчида ҳар хил ҳо-
лат бўлади. Айтайлик, шамоллаб қолиши 
мумкин. Тўғри, касалланиш билан боғлиқ 
ҳолатларда қандай муолажаларни олиб 
бориш кераклиги юзасидан ўқув йиғинла-
ри, семинарлар ташкил қилинади. Аммо 
юқоридаги қарор билан бу борадаги тез-
корликни ҳам ошириш кўзда тутиляпти. 
Яъни спортчи қайси дорини ичиши керак? 
Унинг таркибида қандай модда борли-
гини билиш учун “колл марказ”лар таш-
кил қилинади. Бу орқали спортчи 24 соат 
давомида уларга қўнғироқ қилиб, дори 
ҳақида тезкор маълумот олиши мумкин. 
Зеро, соғлом турмуш тарзига амал  қилиш, 

режимда юриш мусобақа ўтгунича эмас, 
спортчи циклдан циклга бу режимни 
сақлаши керак. 

Даврийлик ҳар тўрт йилда, бироқ орада 
комплекс мусобақалар бўлиб туради. Уму-
ман олганда, спортчи ва мураббийнинг 
бир кунлик машғулотига гувоҳ бўлганлар 
ҳеч қачон уларга осон тутмайди. Шуни 
қувонч билан айтишимиз мумкинки, ҳар 
томонлама тажрибали, ўз ишининг уста-
лари бўлган мураббийларимиз, мутахас-
сисларимиз кўп. Уларни терма жамоалар-
га жалб қилиш орқали сезиларли ўсишга 
эришамиз. 

Қарорни шу маънода ҳам тарихий деб 
аташ мумкинки, хусусий спорт клублари 

СПОРТДАГИ ҒАЛАБАЛАР 
ЎЗ-ЎЗИДАН КЕЛМАЙДИ

Президент қарори эса бунга 
мустаҳкам замин Яратади

ҳам ихтиёрий тарзда реестрга кирадиган 
бўлса, давлат таълим муассасалари спорт 
иншоотларидан беғараз фойдаланиши 
мумкин. Спортчилар қамровидан келиб 
чиқиб давлат ташкилотларидан ташқари 
уларга ҳам спорт жиҳозлари инвентарла-
ри етказиб берилади. Қорақалпоғистон 
Республикаси Жўқорғи Кенгеси, вилоят, 
туман, шаҳар ҳокимлари ҳар бир ҳудуд 
бўйича вакиллари, Миллий олимпия қўми-
тасининг ўша ердаги бўлим бошлиқлари 
бўлади. Зеро, спортчиларнинг ўқув-йиғин 
машғулотларидан ташқари, ўзларининг 
ҳудудида олиб борадиган спорт фаолияти 
бўлади. Ҳар икки фаолиятини бирдек уш-
лашда ҳокимлар ёрдам беради. 

Хулоса қилиб айтадиган бўлсак, Пре-
зидентимиз қарори билан йўлга қўйилади-
ган селекциянинг янги тизими бирор-бир 
иқтидорли спортчининг қолиб кетмасли-
гига хизмат қилади. Насиб қилса, бирин-
чи йилнинг ўзида 150 мингга яқин қамров 
бўлади. Фақат жойлардаги ва республи-
ка спорт ташкилотлари ҳамжиҳатликда, 
 одилона ёндашиш лозим. Хатога йўл қўя-
диган бўлсак, иқтидорли спортчимиз му-
собақага бормайди. Буни ҳамма чуқур ҳис 
қилиши керак.

Иқтидорли спортчиларни қанча қўлла-
сак, ота-оналарда шунча ишонч ортади, 
фарзандини спорт тўгаракларига олиб бо-
ради. Мураббийлар эса чинакам иқтидор-
ни етказиб бергани учун устама ҳақини 
олади. Давлатимиз томонидан берилаёт-
ган имкониятлардан фойдаланади. Ҳудуд-
лардаги спорт мактабларидан тайёрланиб 
келиб, Олимпия ва Паралимпия марказла-
рига жойлашган, нуфузли мусобақаларда 
яхши ўринларни оладиган спортчилар-
нинг биринчи тренерлари доимий ра-
вишда 10 фоиздан устама олади. Шунинг-
дек, Олимпия ва Паралимпия ўйинларига 
тайёргарлик кўриш жараёнида тўланган 
стипендиялар, мукофот пуллари, турли 
хил тўловлар, бошқа маблағлардан келиб 
чиқиши мумкин бўлган ижтимоий солиқ 
ва жисмоний шахслардан олинадиган да-
ромад солиғи бўйича харажатлар давлат 
бюджетидан қоплаб берилиши белгилан-
ди. Бу имтиёз илгари фақат 4 йилга, олим-
пия цикли давомида берилган. Бундан 
ташқари, тайёргарлик жараёнида зарур 
бўладиган профессионал спорт жиҳозла-
ри, фармакологик воситаларни олиб ки-
ришда давлат божидан озод қилинади. 

Буларнинг баридан мақсад битта — 
Ўзбекистон спортини ривожлантириш, 
спортчиларимизга кенг йўл очиш, им-
кониятлар яратиш. Чунончи, бу йўлдаги 
ишларимизга, холисона ёндашувга гувоҳ 
бўлган ёш авлод орасида ўзбек спорти-
нинг умидли вакиллари улғая бошлайди. 
Бу эса, ўз-ўзидан спорт соҳасидаги сези-
ларли силжишларга гувоҳ бўлишимиз, 
янги-янги эътирофларни эшитишимизга 
хизмат қилади. 

УшбУ мақолани қорақалПоқ 
тилида ҳам ўқиш УчУн 

QR-кодни сканер қилинг!

“

Тошкент 
шаҳрининг энг гавжум 

туманларида ана шундай 
гаплар. Бу бир маҳалла ва саноат 
тармоғи мисолидаги ишлар эди. 
Кундан кун ривожланиб, чирой 

очаётган шаҳримизнинг исталган 
бурчагига борсангиз, ана шундай янги 

ислоҳотларга кўзингиз тушади.  
Уларни ҳар куни эшитяпмиз, кўр- 

япмиз ва бевосита ўзимизда 
ҳис этяпмиз. Шундан 

дилларимиз 
яйраяпти.

ирода ТОШМАТОВА,
“Янги Ўзбекистон” мухбири

21 та кўп қаватли 
уйдан иборат, 4600 дан 
ортиқ доимий аҳоли 
истиқомат қилаётган 
пойтахтимиздаги Янги 
Камолон маҳалласида 
инсонларнинг фаровон 
яшаши учун барча 
қулайликлар яратилди. 
Натижада жорий 
йилда маҳалла яшил 
тоифага кириб, обод, 
хавфсиз, ишсизликдан 
холи ҳудудга айланди. 
Маҳаллани томоша 
қилиб, манзарасидан завқ 
оларканман, айнан мана 
шу сўз хаёлимга келди: 
қандай обод маҳалла! ТОШКЕНТНИНГ УЧ НУҚТАСИ

Янги ва замонавий қиёфада

Ниҳоятда сокин, тоза-озода, тартибли 
манзил. Бир томонда яқинда таъмирлан-
гани кўриниб турган кўп қаватли уйлар, 
ҳар бирининг олди яшил ҳудуд, ҳовли-
нинг ўртасида замонавий жиҳозланган 
болалар майдончаси, бир чеккада ма-
шиналар турар жойи, бурчакда маҳалла 
биноси, унинг ён томонида дала дўкони, 
қандолат дўкони ва новвойхона, бери-
роқда эса бир қарашда эътиборни торта-
диган айлана шаклидаги ноодатий кутуб-
хона. Булар тасаввуримиздаги эмас, биз 
кўрган реал маҳалла кўриниши. Барчаси 
шу қадар тартиблики, одамнинг баҳри 
дили очилади. Худди бир хонадоннинг 
шинам ҳовлисига ўхшайди. 

Аввалига бу ерда кўп қаватли хонадон-
лар борлигига иккиландим ҳам. Чунки бир 
қарашда, ҳовлилардан иборат файзли маҳал-
лани ёдга солади. Кейин қарасам, атрофдаги 
хонадонларнинг бари кўп қаватли. Барибир 
манзара одатдаги кўп қаватли уйлардан фарқ 
қилади, тўғриси. Ҳавоси ҳам салқин, атроф-
даги дарахтларнинг иси келаётгандек. Биз 
борганда вақт тушга яқинлашган, ҳаво 
ҳарорати анча юқори, маҳалла эса 
шаҳарнинг қоқ марказида жой-
лашганига қарамай, қандайдир 
салқинлик сезилди. 

Айтишларича, Янги Ка-
молон маҳалласига бундан 
олти ойлар олдин келган 
одам бутунлай бошқача 
манзарага дуч келар-
ди. Кўп қаватли уйлар 
йиллар давомида таъ-
мирланмаган, биринчи 
қаватга туташ ерлар 
аҳоли томонидан ўраб 
олиниб, қаровсиз қолди-
рилган, дарахтлар ўсиб 
кетган, одамлар кечаси 
у ёқда турсин, кундузи 
ҳам юришга ҳайиқадиган 
ҳолатдаги абгор ҳудуд бўл-
ган. Шаҳар маркази бўлиши-
га қарамай, ҳудуд эътибордан 
четда қолган. Ободонлик ва таъ-
мирлаш ишларини одамлар йил-
лар давомида ўз ҳисобидан, шунда 
ҳам фақат хонадони атрофида амалга 
оширган. Умумий майдонлар, болалар 
майдончаларига ҳеч ким қарамаган, қаров-
сиз ётган. Қолаверса, маҳаллада ишсиз-
лик ва жиноятчилик ортгани, коммунал ва 
бош қа соҳаларда муаммолар кўп бўлгани 
сабаб қизил тоифада турган. 

Давлатимиз раҳбарининг топшириғи 
билан Янги Камолон маҳалласини шаҳар 
марказидаги энг обод маҳаллалардан би-
рига айлантириш вазифаси қўйилди. Ўтган 
йил охирларидан маҳаллани тубдан обо-
донлаштириш ишлари бошлаб юборилди. 
Вазирликлардан тортиб, ҳокимларгача бу 
ишга енг шимариб киришди, катта ишлар 
амалга оширилди. Маҳалладаги барча эски 
кўп қаватли уйлар таъмирланиб, 10 га яқин 
болалар майдончаси, спорт майдончалари 
қурилди. Суғориш тизими йўлга қўйилиб, 
5 мингдан ортиқ ўсимлик, минглаб гул 
 кўчатлари  экилди. Бу йил ҳунармандлар 
маскани, дала маҳсулотлари ва қандо-
латчилик дўконлари, новвойхона ташкил 
этилди, хусусий тиббиёт пункти очилди. 
Ҳозир 60 дан ортиқ савдо ва хизмат кўр-
сатиш шохобчаларида маҳалла ёшлари иш 
билан банд. 

Умуман, 21 та кўп қаватли уйдан иборат, 
4600 дан ортиқ доимий аҳоли истиқомат 
қилаётган пойтахтимиздаги Янги Камолон 
маҳалласида инсонларнинг фаровон яшаши 
учун барча қулайликлар яратилди. Натижада 
жорий йилда маҳалла яшил тоифага кириб, 
обод, хавфсиз, ишсизликдан холи ҳудудга 
айланди. Маҳаллани томоша қилиб, манза-
расидан завқ оларканман, айнан мана шу сўз 
хаёлимга келди: қандай обод маҳалла!

Маҳамадамин ЭРгАШЕВ,
Шайхонтоҳур туманидаги 
“Янги  Камолон” МфЙ раиси:
— Маҳалламиз ҳам тарихий, ҳам замона-

вий манзил. Гап шундаки, тарихдан Тошкент 
шаҳрининг 12 та дарвозаси бўлиб, шулардан 
бири Камолон дарвозаси ҳисобланган. Шу 
ерда Камолон маҳалласи ҳам бўлган. Мус-
тақилликдан кейин — 1995 йилда ўша маҳал-
ладан алоҳида Янги Камолон маҳалласи таш-
кил этилди. Шу воқеага бу йил 30 йил тўлди. 
Айнан давлатимиз раҳбарининг топшириғи 
билан бу маҳалланинг бутунлай қайта таъмир-
ланиб, обод қилингани юбилейга ўзига хос 
совға бўлди, десак хато бўлмайди. Ва маҳалла 
шу қадар ўзгариб, янги қиёфага кирдики, худ-
ди қайтадан ташкил этилгандек бўлди. 

Давлатимиз раҳбари маҳаллада, айниқ-
са, аҳоли учун яратилган иш ўринларидан 
мамнун бўлди. Ҳозир маҳалламизда ишсиз 
одамнинг ўзи қолмаган. Ўтган йил охири-
да мавжуд 42 ишсизнинг барчаси иш билан 
таъминланди. Маҳалламизга бириктирил-
ган банк томонидан савдо дўконлари қу-
риб берилиб, улар кам таъминланган оила 
 аъзоларига фойдаланишга топширилди. 
Ушбу фуқаролар фойдага кирмагунича, 
улардан ижара ҳақи олинмайди. Қолаверса, 
бу фуқароларга дўконни юритиш учун имти-
ёзли кредитлар ҳам ажратилди. Шу йилнинг 
ўзида мини лойиҳалар учун 18 та имтиёзли 
кредитлар берилди.  

Ўтган йили “Аёллар дафтари”да 200 га 
яқин одам турган бўлса, шундан ишга ла-
ёқатли бўлганларининг бандлиги тўлиқ 
таъминланди. Ижтимоий ҳимояга муҳтож 
тоифаларга эса ёрдамлар кўрсатиб кели-
няпти. Бундан ташқари, маҳаллада 6 та 

билан 2022 йилда маҳаллаларда ҳоким 
ёрдамчилари, 2023 йилда ёшлар билан 
ишлайдиган вакил, ўтган йили ижтимоий 
ходим,  солиқчилар кириб келган бўлса, бу-
гунги кунда уларнинг қаторига “маҳалла 
 банкир”лари қўшилди. 

Бирорта ишсиз қолмади
Яъни энди улар “маҳалла саккизлиги”га 

айланди. Биргаликда бир куч бўлиб, маҳал-
ладаги ҳар бир фуқаронинг бандлигини 
таъминлаш, муаммоларига ечим бериш, ҳар 
қандай масалани маҳалланинг ўзида, керак 
бўлса, фуқаро хонадонидан ташқарига чиқ-
маган ҳолда ҳал этилишига амалий кўмак 
беряпти. 

Маҳаллада тадбиркорликка қизиқув-
чилар кўп, аммо аксарининг маблағи 

йўқ. Янги савдо дўконлари қури-
либ, кам таъминланган оилалар 

аъзоларига имтиёзли шарт-
ларда берилгани айни муд-

дао бўлди. Масалан, шу 
ердаги аёлларнинг бири 
новвойхонани олиб, иш 
юритяпти. Даромади 
ёмон эмас — ойига 10-
12 миллион сўм топ-
япти. Икки кишини иш 
билан таъминлаган. 
Нон кунлик истеъмол 
қилинадиган маҳсулот, 
деярли ҳар бир хона-
дондан харидор топи-
лади. Бир муддат шу 
ерда ўтириб, кузатдим. 

Новвойнинг қўли қўлига 
тегмайди. Аёл билан ҳам 

суҳбатлашдим. Оиласи-
да 5 киши истиқомат қилар 

экан. Фарзандлари ҳали кичик 
ёшда. Турмуш ўртоғи ва ўзи шу 

новвойхонани юритяпти, асосий 
даромадлари шундан. 
Очиғи, бир лойиҳани ўйлаб топиб, уни 

амалга оширишнинг ўзи минг машаққат. 
“Янги Камолон” МФЙ ҳоким ёрдамчиси 
Ифтихор Қаҳрамонов эса ўнлаб оилаларни 
тадбиркорликка йўналтириб, бандлигини 
таъминлашга кўмаклашади. Айтишича, йил 
бошида маҳаллада 57 та тадбиркорлик субъ-
екти бўлган, ҳозир уларнинг сони 97 тага 
етди. Ўзи 32 ёшда бўлган бу йигит янги ло-
йиҳаларни ишга туширишни қандай уддала-
ётгани билан қизиқдим.

— Бу ишларни маҳалла ва шу ердаги 
корхоналар, давлат идоралари билан бирга-
ликда амалга оширяпмиз, — дейди Ифтихор 
Қаҳрамонов. — Аввало, ишсиз фуқаронинг 
ўзи билан гаплашиб, унинг қизиқиши, им-
кониятлари, лаёқатини ўрганамиз. Қўлида 
бирор ҳунари бўлмаганларни аввал бепул 
ўқитиб, кейин ишга йўналтирамиз ёки шо-
гирдликка туширамиз. Агар ҳунари бўлса, 
иш бошлаши учун моддий кўмак берамиз. 
Масалан, йил бошида маҳалламиздаги бир 
аёл хориждан қайтиб келиб, ишсизлиги 
сабаб бизга мурожаат қилди. Аввал тикув-
чилик қилгани, ҳозир эса тикув машинаси 
йўқлигини айтди. Иш бошлаши учун 20 
миллион сўм имтиёзли кредит олишига 
кўмаклашдик. Қарабсизки, уйида парда ти-
кишни йўлга қўйиб, синг лиси ва жиянини 
ҳам иш билан таъминлади. 

Бундай мисоллар бисёр. Шу кунларда 
мактаб битирувчилари ҳам маълум вақт 
ишлаш истаги билан чиқади. Уларга ҳам кў-
маклашамиз. Маҳалламиздаги Бунёдкор кў-
часида овқатланиш масканлари, сартарош-
хоналар кўп. Ана шуларнинг раҳбарлари 

билан  гаплашиб, ёшларни шогирдликка ёки 
ишга жойлаштирамиз. Тадбиркорлар ҳам 
йўқ демайди, имкон қадар ёшларни қўллай-
ди. Шунинг ортидан йигит-қизларнинг кўпи 
кунлик даромад топяпти, асосийси, бекор 
эмас. Маҳалладаги тадбиркорлик субъектла-
рида ҳам аҳоли бандлиги таъминланмоқда. 
Яъни қанча кўп тадбиркор пайдо бўлишига 
кўмаклашсак, уларнинг ҳар бири ўз навба-
тида бошқа одамларни иш билан таъмин-
лашга ҳисса қўшади. Шунинг ортидан ҳозир 
маҳалламизда ишсизлар йўқ. 

ҳозирча Ўзбекистонда 
ягона маскан

Бир неча километр нарида Шайхонтоҳур 
тумани “Инсон” ижтимоий хизматлар маркази 
жойлашган. Ўша ерга бориш баҳонасида ше-
ригим билан маҳаллани пиёда кездик. Ўзиям 
шеригимга “Қандай чиройли, тартибли маҳал-
ла, худди шаҳар ичидаги шаҳарга ўхшайдия, 
бир эмас, барча кўп қаватли уйлари атрофи 
шундай обод қилинибди, қаровсиз жойнинг 
ўзи йўқ-ку!” деган гапни бир неча бор такрор-
ладим. Шеригимнинг ўзи ҳам янги қурилган 
кўп қаватли уйлардан бирида тургани боис, 
“Бизнинг маҳалламиз ҳам шундай”, деди. Ке-
йин ўйладим, чиндан ҳам ҳозир кўп қаватли 
уйларда маҳаллалар шундай обод, шинам 
бўлиб, яшил ҳудудлари кенгайиб бормоқда. 
Одамлар ўзини олдингидек, деворлар ораси-
даги димиққан жойда эмас, замонавий ҳудудда 
яшаётганини ҳис қиляпти.

Хуллас, маҳаллани сайр қилиб завқ ол-
дим. Негадир ҳеч нарса бегона туюлмади, 
худди ўз маҳалламда юргандек бўлдим, 
одамларнинг юзи ҳам илиқ, танишдек. “Ин-
сон” ижтимоий хизматлар марказига кирга-
нимизда илиқ кутиб олишди. Фуқаро билан 
суҳбатлашаётган қиз раҳбар хонасини кўрса-

тиб юборди. Куни кеча давлатимиз раҳбари 
шу ерда бўлиб, марказ фаолияти билан ҳам 
танишган. Бу ерда фуқароларга 100 дан ор-
тиқ ижтимоий хизмат ва ёрдамлар кўрсати-
лади. Ҳозир шундай марказлар юртимиз-
нинг барча туман-шаҳарларида мавжуд.

— Туманда 9 мингдан ошиқ ижтимоий 
ҳимояга муҳтож шахслар бўлиб, уларга за-
рур хизматларни кўрсатиш учун барча ша-
роитлар яратилган, — деди Шайхонтоҳур 
тумани “Инсон” ижтимоий хизматлар мар-
кази директори Жавлонбек Умаров. — Кун 
давомида 100 дан ортиқ фуқаро мурожаат 
билан келади. Бундан ташқари, туманда 
51 та маҳалла бўлса, ҳар бирида биттадан 
ижтимоий ходим бор. Уларнинг ҳар бирига 
кунига 10 дан ортиқ мурожаат тушади. Ўз-
лари ҳам маҳаллаларда уйма-уй юриб, му-
аммоларни ўрганади. Авваллари ижтимоий 

ёрдамларнинг барчаси турли ташкилотларда 
кўрсатилган. Масалан, ногиронликни белги-
лаш бошқа жойда, уларга нафақа тайинлаш 
бошқа жойда, ёлғиз кексалар билан ишлаш 
бошқа жойда ва ҳоказо. Бугунги кунда ана 
шуларнинг бари битта марказда кўрсатилиб, 
ўндан ортиқ барча хизматлар автоматлашти-
рилган. 

Жорий йилнинг май ойида ушбу марказ 
билан ҳамкорликда ишлайдиган “Имкони-
ятлар олами” маркази ҳам ташкил этилди. 
Ҳозирча бу марказ юртимизда ягона ҳисоб-
ланади. Муассасада 3 ёшгача гўдаклар учун 
эрта аралашув, ногиронлиги бўлган болалар 
учун ижтимоий мослашув ва реабилитация, 
шунингдек, кундузги парвариш ва қараб ту-
риш хизматлари ташкил этилган. Айниқса, 
кундузги парвариш хизматлари ногиронлиги 
бор фарзандни тарбиялаётган оналар учун 
катта қулайлик яратмоқда. Улар фарзандини 
малакали мутахассислар қўлига топшириб, 
ўзи жамиятга аралашиш, ишлаш имкония-
тига эга бўлмоқда. Кундузги парваришга 3 
ёшдан 18 ёшгача бўлган болалар қабул қили-
нади. Ҳозирги кунда 18 нафар бола қамраб 
олинган. Исталган фуқаро марказ хизмат-
ларидан фойдаланиши мумкин. Кам таъ-
минланган оилаларга эса бу хизматларнинг 
тўлови давлат томонидан субсидия асосида 
қоплаб берилади. 

— Бу ерда нархлар анча арзон экан, бир 
ойлик тўловимизни аввал хусусий клиника-
ларга бир кун учун берардик, — дейди Лаб-
зак маҳалласида яшовчи Сарвиноз Абдува-
лиева. — Фарзандим 1,5 ёш, Даун синдроми 
билан туғилган. Ривожлантириш мақсадида 
икки ойдан буён ана шу марказдаги логопед, 
уқалаш муолажаларига олиб келяпман. Яна 
бир қулайлиги, барча хизматлар шу ернинг 
ўзида бор экан. Кундузги парвариши ҳам 
оналар учун қулай. Ҳар бир болага алоҳида 
эътибор қаратилади.

иқтисодий ўсиш омили
Инсон ўзидан ва оиласидан кўнгли тўлиб 

яшаши учун доимий даромадга эга бўлиши 
муҳим. Юртимизда мақсад қилинган кам-
бағалликни қисқартириш вазифаси ортида 
ҳам шу турибди. Кўпроқ бўш иш ўринлари 
яратиш, тадбиркорликка кенг йўл очиш ҳу-
дудларнинг иқтисодий салоҳиятини ошир-
моқда. Бу борада саноат ҳудудларининг 
ўрни алоҳида. Масалан, битта туманда битта 
саноат зонаси бўлса, қанчадан қанча одам-
ни шу ернинг ўзида бандлигини таъминлаш 
мумкин.

Чилонзор тумани Бешқўрғон ва Тирсак-
обод маҳаллалари ҳудудида жойлашган 
 саноат зонаси аввалдан бўлган. Аммо тар-
тибсиз эгаллаб олинган ерларда инфратузил-
ма ва бошқа масалаларда кўплаб муаммо-
лар мавжуд эди. Давлатимиз раҳбарининг 
2023 йил 3 июлдаги қарори билан саноат 
ҳудуди қайтадан ташкил этилиб, транспорт, 

 муҳандислик-коммуникация ва йўл инфра-
тузилмаси тўлиқ яхшиланди. Ҳозир бу ман-
зилга равон йўллар олиб боради, тунда ҳам 
чироқлар ҳудудни ёритиб, нурафшон қила-
ди, бир қарашда, саноат шаҳарчасига айлан-
ган. Давлатимиз раҳбари туманга ташрифи 
давомида кичик саноат зонасидаги корхона-
лар фаолияти билан танишди.

— Президентимиз корхонамизда бўлиб, 
замонавий Италия технологиясини кўздан 
кечирди, ишлаб чиқариш жараёнлари би-
лан танишди, — дейди “Tarleplast” корхо-
наси ишлаб чиқариш бўлим бошлиғи Ахтем 
 Османов. — Замонавий технология вақтни 
ва ишчи кучини тежайди. Технология инсон 
омилисиз ишлаб, замонавий тизим асосида 
бошқарилади. Корхонанинг 3 та цехидаги 
12 та ишлаб чиқариш линиясида ана шундай 
технология ўрнатилган. Қурилма  ёрдамида 

металл конструкциялар ва қувурлар — ку-
нига 500 тоннага яқин маҳсулот ишлаб 
чиқарилади. Ички бозордан ташқари, Турк-
манистон, Қозоғистон, Россияга экспорт 
қилинади. Маҳсулотларга мебель саноати, 
қурилиш соҳаси, газ ва сув таъминоти йўна-
лишларида талаб юқори. 

Чилонзор тумани ҳокими ўринбосари 
Абдуҳамид Абдуқодировнинг айтишича, 
мазкур саноат ҳудудининг ташкил этилгани 
туманнинг иқтисодий ва инвестициявий са-
лоҳияти ортишида муҳим йўналишга айлан-
ди. Ҳудуддаги тадбиркорлик ривожига ҳам 
ҳисса қўшяпти. Янги иқтисодий лойиҳалар 
сони ортмоқда. Ўтган йили туманда 356,1 
миллион доллар тўғридан тўғри хорижий 
инвестиция ўзлаштирилган бўлса, жорий 
йилда бу кўрсаткични 700 миллион долларга 
етказиш режа қилинган. Шу йилнинг ўзида 
қиймати 221 миллион долларлик 58 та ло-
йиҳа ишга туширилиб, 3295 та иш ўрни яра-
тилиши кўзланган.

Бу лойиҳаларнинг бир қисми саноат ҳуду-
дидан жой олади. Айни пайтда кичик саноат 
зонасида корхоналар сони 531 тага етиб, улар-
да яратилган иш ўринлари сони 20 мингтага 
яқинлашди. Тадбиркорлар ҳам саноат зонаси 
тубдан ўзгариб, шароитлар яхшилангани, йўл-
лар равон бўлганидан мамнун.

фикрат МАдиЕВ,
“BFB Group”  компанияси раҳбари:
— Аввал, ҳудудда йўллар жуда ёмон эди, 

ҳеч ким келишни истамасди. Ҳозир ҳар куни 
ҳамкорлар, харидорлар келади. Йўллар қан-
дай равон бўлгани, ҳудуд ободлигини ўзин-

гиз ҳам кўряпсиз. Охирги бир йилда электр 
токи умуман ўчмади. Яъни биз, тадбиркор-
ларнинг янада фаол ишлаб, ривожланиши-
миз учун керакли шароитлар яратиб берил-
ди. Бунинг эвазига саноат ҳудудида янги 
корхоналар кўпаяди, улар орқали туманда 
қўшимча иш ўринлари, солиқ тўловчилар 
пайдо бўлади. Бу иқтисодий фаровонлик-
нинг ўсишига олиб келади. 

Корхонамизда 40 дан ортиқ турдаги маҳ-
сулотлар ишлаб чиқарилади. Ўзбекистон 
бозорига доим муқобили йўқ маҳсулотлар 
билан янгилик олиб киришга ҳаракат қила-
миз. Кўплаб маҳсулотларимизнинг нафақат 
Ўзбекистон, балки Марказий Осиё давлатла-
рида ҳам муқобили йўқ. Масалан, альюмин-
дан ясалган бассейн қопламаси фақат бизда 
чиқарилади. Альюмин қопламали автоматик 
очиб-ёпиладиган био иқлимли айвоннинг 
ҳам ҳозирча юртимизда муқобили йўқ. Бу-
гунги кунда маҳсулотларимизни Қозоғис-
тон, Қирғизистон, Тожикистон давлатларига 
экспорт қиляпмиз. 

Тадбиркорнинг ривожланишида асосий 
омил қулай иш муҳити, зарур шароитлар ҳи-
собланади. Сўнгги йилларда юртимизда тад-
биркорларга берилаётган катта имкониятлар 
сабаб 8-10 баравар ўсдик. 15 йилдан бери шу 
соҳада фаолият юритаётган бўлсак, ҳозир 
тадбиркорлар жуда эркин деб айта оламан. 
Масалан, ҳозир дарвозамиз ҳаммага очиқ. 
Олдинлари қўрқув, ҳадик сабаб эшиклари-
миз ёпиқ турарди. 

Шароит бўлган жойда ривожланиш ҳам 
бўлади. Тадбиркорлар ривожланса, кўпроқ 
аҳоли бандлиги таъминланиб, фаровонлиги 
ошиб бораверади. Давлатимиз раҳбари ол-
димизга қўяётган асосий масалалардан бири 
ҳам кўпроқ одамларни иш билан таъминлаш 
бўляпти. Ҳозир корхонамизда 50 нафар иш 
ўрни яратилган. Уларнинг асосий қисмини 
ёшлар ташкил қилади. Йил охиригача иш 
ўринлари сонини 100 нафарга етказишни 
мақсад қилганмиз. 

* * *
Тошкент шаҳрининг энг гавжум туманла-

рида ана шундай гаплар. Бу бир маҳалла ва 
саноат тармоғи мисолидаги ишлар эди. Кун-
дан кун ривожланиб, чирой очаётган шаҳри-
мизнинг исталган бурчагига борсангиз, ана 
шундай янги ислоҳотларга кўзингиз тушади. 
Уларни ҳар куни эшитяпмиз, кўряпмиз ва бе-
восита ўзимизда ҳис этяпмиз. Шундан дил-
ларимиз яйраяпти.

Президент ташрифидан сўнг

 давлат  ташкилоти бўлиб, уларда ҳам яна  
28 та бўш иш ўрни ташкил этилган. Мактаб 
ёки олий ўқув юртини тамомлаган ёшлар ана 
шу ишларга жалб қилинади. 

Маҳаллани таъмирлаш, обод қилиш жа-
раёнларида машиналар турар жойи масаласи 
ҳам ечилди. Олдинлари бу катта муаммолар-
дан бири бўлган. Ҳар битта автомобиль эгаси 
маълум ерларни эгаллаб олиб, аҳолига ноқу-
лайлик туғдирган. Кенг ҳудудларни танлаб, 
машиналар турар жойи қурилганидан кейин 
бу масала ҳал бўлди. Ҳозирги кунда аҳоли-
га ва болалар майдончаларига ноқулайлик 
яратмайдиган ҳолда, яна қўшимча жойлар 
қараляпти. Яъни зарурат бўлса, автомобил-
лар учун яна алоҳида жойлар қилинади. 

Ўтган йили маҳалла биносининг ичида 
кутубхона ташкил қилинганди. Бу йил баҳор 
ойида эса маҳалла ҳовлисида ҳомийлик 
асосида капсула шаклидаги янги кутубхона 
очилди. Болалар кундузи шу ерда дарс ҳам 
тайёрлаяпти. Нуронийлар томонидан тўга-
раклар ташкил этилган. Хуллас, одамлар-
нинг вақтини мазмунли ўтказиши, ҳаётидан 
мамнун яшаши учун барча шароитларни яра-
тишга интиляпмиз. 

Албатта, бу ишларнинг ҳеч бири ўз-ўзи-
дан бўлаётгани йўқ. Сўнгги йилларда юр-
тимизда шаклланган маҳалла институти ва 
“маҳалла еттилиги” фаолияти сабаб муам-
молар шу ернинг ўзида ҳал этилиб, ҳар 
бир фуқаро билан алоҳида иш олиб бори-
ляпти. Давлатимиз раҳбарининг  топшириғи 

¥удудлар µаёти

Бугуннинг гапи

ЖАРАёН

Бошланиши 1-бетда

ҳасан иБРОгиМОВ,
Қишлоқ хўжалиги вазирлиги 

бошқарма бошлиғи

ислоҳот одимлари

Саҳарда чорва молларининг 
шовқинига сой сувининг 
шалдираши, қушларнинг 

сайраши, тонгдаги юмушларини 
тугатиб, кашта тикишни 

бошлаган момолар ва опа-
сингилларнинг хиргойилари, 

тоғ манзаралари уйғунлашиб, 
ажиб қишлоқ манзараларини 

ҳис қилишга имкон беради. Бу 
ажиблик кишига ўзгача завқ 

бағишлайди.

Хусусан, жорий йил 10-12 июнь кунлари 
ўтказилган IV Тошкент халқаро инвестиция 
форумида ҳам  мазкур масала алоҳида муҳо-
камага сабаб бўлди. Зеро, қурғоқчилик, сув 
танқислиги муаммоларини ҳал этиш бўйича 
лойиҳаларни амалга ошириш доимий инвес-
тицияларни талаб қилади. 

Марказий Осиёнинг 5 давлатидан таклиф 
этилган мутахассислар йиғилишида мин-
тақанинг бу борадаги ҳолати, муаммолари 
муҳокама қилинди. Сув ресурслари етиш-
маслиги минтақанинг асосий муаммола-
ридан бири бўлгани сабаб ҳамжиҳатликда 
маслаҳатлашув орқали ушбу бешта давлат-
нинг таҳлил ва келгуси режалари уйғун бў-
лиши жуда муҳимдир.

Экспертларнинг фикр ва мулоҳазала-
ри минтақа давлатларининг навбатдаги 
маслаҳат учрашувига тавсия сифатида қабул 
қилиниши таъкидлаб ўтилди. Унда транс-
порт, саноат кооперацияси ва ижтимоий 
ривожланиш билан бирга, сув муаммоси 
бўйича ташаббуслар сўралди. ОАВда улар 
минтақадаги инфратузилма собиқ шўро 
даврида яратилгани ва у бутунлай эскириб 
янгисини яратиш талаб қилинаётгани, ҳатто 
келажакда сув нефтдан ҳам қиммат бўлиши 
мумкинлиги ҳақида ўз фикр-мулоҳазалари-
ни билдиришди. 

Орол денгизининг қуриши, айниқса, мин-
тақа давлатлари атмосфераси, экологияси 
учун ўта хатарли бўлиб боряпти. Иқлим ўз-
гаришининг кучайиши оқибатида 2050 йилга 
бориб, музликлар янада тез эрий бошлайди 
ҳамда сув лойиҳаларини амалга ошириш-
га халақит қилади. Демографик жиҳатдан 
эса Марказий Осиё аҳолиси 100 миллионга 
яқинлашиши, яъни сувга эҳтиёж янада оши-
ши табиий ҳол.  

Марказий Осиё аҳолисининг сувга эҳтиё-
жи трансчегаравий бўлган Амударё ва Сир-
дарё ҳисобига қондирилади. Бугунги кун-
га келиб иқлим ўзгариши, глобал ҳарорат 
ошиши туфайли ушбу дарёларни сув билан 
таъминлаётган музликлар захираси кама-
йиб бораётгани мутахассислар томонидан 
қайд этилган. Шунингдек, иқлим ўзгариши 
туфайли минтақамизда ёз фасли чўзилиши, 
2030 йилга бориб эса экинларни суғориш 
5 фоиз, тахминан 2050 йилда 7-10 фоиз 
ошиши хулоса қилинган. Бунинг устига, 
сув ресурсларининг энг катта қисми — 80 
фоиздан кўпроғидан қишлоқ хўжалигида 

 фойдаланилишини инобатга олсак, муаммо 
ечими янада қийинлашишини англаш қийин 
эмас. Бир-бирига занжир каби боғланиб кет-
ган масалаларни ҳал этиш жараёнида иқлим 
ўзгариши шароитида катта миқдорда сув та-
лаб этадиган пахта ва шоли каби экин турла-
ри майдонларини камайтириб, нисбатан кам 
суғориладиган турлари билан алмаштириш 
каби тавсиялар ҳам берилди. 

Очиғи, бу муаммолар Ер юзининг иссиқ 
ўлкаларидагина эмас, Европада ҳам йил са-
йин кучаймоқда. Ичимлик сув танқислаша-
ётган, қурғоқчилик, ер деградацияси, озиқ-
овқат хавфсизлиги каби қаторлашиб кетган 
муаммоларнинг барчасини дунё мамлакат-
лари якка ҳолда ҳал қилиб бўлмаслигини 
англаб етди. 

* * *
Биринчи галда, аҳолининг сувдан фой-

даланишга муносабати, қарашлари ва 
 хатти-ҳаракати муҳим ўрин тутади. Зеро, 
сув ресурсларидан асосий фойдаланувчилар 
ҳам, масъуллар ҳам аҳолининг ўзи.  

Хусусан,  Ўзбекистон медиа тадқиқот-
лари ва таълим ишланмалари маркази 
(Mediadatalab) бир ярим мингдан ортиқ ёш 
ўртасида сўровнома ўтказган. Тадқиқот ху-
лосаларига кўра, уларда сув ва сув ресурс-
ларига онгли, эҳтиёткорона муносабат тў-
лиқ шаклланмаган. Айтайлик, уларда сувни 
асраш ва бу борада йўқотишлар билан боғ-
лиқ муаммолар кўлами борасида тасаввур 
йўқ. Жумладан, сўровнома иштирокчилари-
нинг муайян қисми бу масала борасида уму-
ман ўйлаб ҳам кўрмаган. Бу эса  кўпчилик 

Мустақиллигимизнинг дастлабки даври, 
аниқроғи 1992-1995 йилларда Ғузор тумани-
даги ҳозирги Даштобод қишлоғига бир гуруҳ 
фуқаролар қўшни республикадан кўчиб кела-
ди. Аслида, уларнинг бу ерга келишига сабаб 
бор эди. Бир пайтлари ота-боболари шу ерлар-
да яшаб, ўша томонларга тирикчилик ташви-
шида кетган. Лекин орадан вақт ўтиб, фарзанд-
лари ота юрт соғинчида бу ерларга келади. 

— Ота-онам Деҳқонобод туманида туғил-
ган, — дейди қишлоқнинг кекса оқсоқоли 
Жовли Тўрахонов. — Иккинчи жаҳон уруши 
йиллари, очарчилик авж олган паллада ои-
ламиз олис ўлкаларга нон топиш илинжида 
бориб қолишган. Мен ҳам ўша томонларда 
туғилганман. Яшаш у пайтлари жуда оғир 
эди. Бир бурда нон топиш учун қанча азоб че-
кишга тўғри келарди. Эсласам ҳали ҳам юра-
гим орқага тортиб кетади. Ота-онам умри-
нинг сўнгги дамларига қадар ўзлари туғилиб 
ўсган жойни қўмсаб ўтди. 

1992 йилда шу қишлоққа биринчилардан 
бўлиб кўчиб келдик. У пайтлари кимсасиз 
саҳро эди бу ерлар. Янтоқдан бошқа бирор 
ўсимлик ўсмасди. Ўзбек халқи жуда меҳри-
бон. Янги келган пайтларимиз мусофирли-
гимизни билиб, бизга ёрдамлашди. Кейинча-
лик далага чиқиб пахта тердик, деҳқончилик 
қилдик. Фақатгина бизни анча йиллар қий-
наб келган нарса — Ўзбекистон фуқаролиги 
берилмагани бўлди. Биласизми, қўлингизда 
шахсингизни тасдиқловчи ҳужжат бўлма-
гач, жамиятда ўрнингиз бўлмас экан. Осон 
кечмади ўша даврлар. На фарзандларимиз-
ни бирор олийгоҳда ўқита олдик, на бирор 
давлат ташкилотига ишга қабул қилишди. 
Шукрки, давлатимиз раҳбарининг оқилона 
сиёсати билан 2018 йилга келиб, Ўзбекис-
тон Республикаси фуқароси деган шарафли 

Яъни бугун қишлоқ хўжалигини ривож-
лантириш ҳар қачонгидан долзарб масалага 
айланган. Юртимизда бу борада олиб бори-
лаётган фаол ислоҳотлардан кўзланган мақ-
сад шу. Соҳани барқарор ривожлантириш, 
чекланган ерлардан самарали фойдаланиш, 
меҳнат унумдорлигини яхшилаш орқали 
ҳосилдорликни оширишга халқимизнинг 
озиқ-овқат маҳсулотларига бўлган эҳтиёжи-
ни таъминлашнинг муҳим шарти сифатида 
қаралмоқда. Асосийси, бу борада ўзимиз-
гагина хос бўлган усул ва тажрибалар қўл-
ланиляпти. Аҳолига фойдаланиш учун ер 
майдонларини бўлиб бериш, пахта майдон-
ларини қисқартириб, боғдорчиликни ривож-
лантириш, жаҳонда муқобили йўқ кластер 
тизими жорий этилиб, даладан экспортгача 
тамойилининг йўлга қўйилиши шулар жум-
ласидан.

Натижада бугунги кундаги иқлим муам-
молари, дунё бозорларидаги нархларнинг 
беқарорлигига қарамай, мамлакатимиз аграр 
тармоғи барқарорликни намойиш этмоқда. 
Жорий йилнинг биринчи ярим йиллиги прог-
нозларига кўра, юртимизда қишлоқ хўжалиги 
соҳасида иқтисодий ўсиш суръатлари 4 фоиз 
атрофида бўлиши, маҳсулотлар ҳажми 186,4 
триллион сўмдан ошиши кутиляпти. Хусусан, 
мева-сабзавот, полиз экинлари, узум ва бошқа 
деҳқончилик маҳсулотларини етиштириш 
ҳажм лари 4,1 фоизга, чорвачилик маҳсулот-
лари ўсиш суръатлари эса 3,6 фоизни ташкил 
этиши ҳисоб-китоб қилинган. 

Шу ўринда, мева етиштириш ҳажми ўт-
ган йилнинг мос даврига нисбатан 4,2 фоиз-
га ўсган. Бу боғдорчилик йўналишида, жум-
ладан, интенсив боғларни кенгайтириш ва 
замонавий суғориш технологияларини жо-
рий этиш орқали татбиқ этилаётган ишлар 
натижадорлигидан далолат беради. Бу шун-
чаки рақамлар эмас. Унинг ортида тупроққа 
мос экин танлаш, ҳосилдор уруғ, замонавий 

ёшларда сувни асраш, муҳофаза қилиш бо-
расидаги қарашлари мустаҳкам эмас деган 
хулосани қайсидир маънода тасдиқлайди. 

“Муаммо борасида тарғибот-ташвиқот 
қилишда ёшларга йўналтирилган ахборот 
каналларидан фойдаланиш, замонавий тех-
нологиялар ва онлайн платформалардан 
фойдаланган ҳолда юртимизда сувни сабаб-
сиз, самарасиз ишлатиш оқибатида исроф-
гарчиликка йўл қўйилаётганини аниқ далил 
ва фактлар билан кўрсатиш муҳим аҳамиятга 
эга”, дейилади тадқиқотда. 

Ҳар қандай муаммони ҳал этиш, инсон 
тафаккурини чархлашда тарғибот-ташвиқот 
энг катта кучга айланган. ОАВ, хусусан, те-
левидениеда ушбу мавзуга оид ижтимоий 
рекламалар, кўрсатув ёки таъсирчан танқи-
дий-таҳлилий лавҳалар жуда кам. Ижтимоий 
тармоқларда эса умуман йўқ, деса ҳам бўла-
ди. Уларда, энг аввало, ном чиқариб, машҳур 
бўлишга интилаётган катта-кичик санъат 
вакилларию бошқа фаол иштирокчилар нега 
экология, атроф-муҳит ёки маънавият муам-
молари ҳақида лавҳалар тайёрлаш ўрнига ўз-
лари ҳажвий деб баҳолайдиган, аслидан бе-
малол бачкана, беҳаё гап-сўзлар тўпламидан 
иборат лавҳалар жойлаш билан овора.    

Тома-тома кўл бўлур
Яъни муҳофаза қилинса, тома-тома кўл 

бўлади, асраб-авайланмаса, ҳатто кўл, дарё-
лар ҳам йўқ бўлиб кетишини ҳаётимизда 
кўриб турибмиз. Табиийки, бу ҳолатда, би-
ринчи галда, Орол фожиаси эсга тушади. 
Ёки бундан бир неча йил аввал Сардоба 
сув омбори тўғони ёрилишини олайлик. Бу 
сув омбори Сирдарё ва Жиззах вилоятлари 
экин майдонларида фойдаланишга мўлжал-
ланган. Йўқ, биз бу воқеаларни ҳижжалаб 
таҳлил қилмоқчи эмасмиз. Фақат бу каби 
фожиаларга ҳам инсоннинг ўзи айбдор 
бўлаётганига урғу қаратяпмиз. 922 миллион 
кубметр сув сиғимига эга ўша гидротехника 
иншооти фожиаси оқибатида ундаги мавжуд 
сувнинг 35 фоизи йўқотилган. Бундай катта 
йўқотишлар қаторига маиший ҳаётимизда, 
аниқроғи, хонадонларда ичимлик сувдан 
фойдаланишда, шаҳарларда дарахтлар, яшил 
майдонларни суғоришда қанча исрофгарчи-
ликка йўл қўйилаётганини қўшсак, унинг 
кўламини тасаввур қилиш қийин эмас.   

Тоза ичимлик сув чекланган ресурс бўлиб, 
энг қиммат ижтимоий харажатлар тоифасига 
мансуб. Бу бутун дунё  мамлакатларида тан 

олинган далил. Шу сабаб, биринчи галда, 
сув ни тежаб ишлатиш бутун давлат миқёси-
да бўлиши талаб этилмоқда. Бу ҳолат нима-
ики кўп ва арзон бўлса, ҳеч маҳал қадр топ-
майди деган халқона иборани ёдга солади. 

Тириклик манбаи бўлган сув захиралари 
камайиб бораётганини эндиликда матбуот, 
тадқиқотлар хулосаларидангина ўқиб та-
саввур қилмаяпмиз. Буни, айниқса, ҳозирги 
ёз чилласида ўз танамизда ҳис этиб, кундалик 
ҳаётимизда яққол кўриб турибмиз. Республи-
камизнинг кўплаб ҳудудларида қувурларда сув 
илгаридек тўлиб оқмаётгани, болалигимизда 
кўрган анҳору ариқлар, сойларнинг қанчаси 
қуриб қолаётгани ҳам бор гап. Ер ости чучук 
сувлари сатҳи ҳам тобора пасайиб кетаётгани-
ни тасдиқлайди мутахассислар. Умуман олган-
да, сув етишмаслиги қишлоқ хўжалиги, саноат 
ва деярли барча соҳаларда янги муаммоларни 
келтириб чиқараверади. 

Ҳар қандай эзгу, хайрли иш катта авлод 
вакилларининг маслаҳати, йўл-йўриғи ва 
ибратли ишлари билан бошланса, хайрли 
бўлади, дейишган аждодларимиз. Обиҳа-
ёт мўл замонлардаёқ аждодларимиз уни 
асраб-авайлаш борасида ўгитлар, ўлмас 
қад риятлар яратиб кетган. Шу маънода, бу-
гунги катта авлод вакилларининг бу борада 
ҳам ёшларга устоз, мураббий, ибрат бўлиш-
лари талаб этилаётир. Зеро, муқобили йўқ  
манба — сувни на бойлик, на кашфиёт билан 
яратиб бўлади.

Рустам БОЙТЎРА,
“Янги Ўзбекистон” мухбири

номга эришдик. Бир умрлик орзумиз ушал-
ганидан кўнглимиз тоғдек юксалди. 

Фуқаролик берилиши қишлоқ аҳолиси-
нинг давлатга ишончини оширди. Ҳозирги 
кунда Даштобод маҳалласида 3,5 мингга 
яқин аҳоли истиқомат қилади. Қишлоқ аҳо-
лиси қилаётган ишларни кўриб, кўз қув-
найди. Айни пайтда бу ерда иш қизғин. 
Қишлоққа турнақатор бўлиб кириб келаёт-
ган юк машиналарини санаб, адоғига етол-
маймиз. Қишлоқда етиштирилган помидор, 
булғор қалампирини харид қилиш истаги 
уларни бу томонларга етаклаган. Ажабла-
нарлиси, харидорлар яқин атрофдан эмас, 
Бухоро, Сурхондарё, Самарқанд, Навоий 
каби вилоятлардан. Ғузор туманининг чекка 
қишлоғи ҳисобланган Даштободни кўпчи-
лик кейинги йилларда ҳақиқий деҳқонлар 
манзили сифатида эътироф этадиган бўлди.

— Мақтаниш бўлмасину қишлоғимиз кам-
бағалликдан холи ҳудуд ҳисобланади, — дейди 
“Даштобод” маҳалла фуқаролар йиғини раиси 
Холтўра Турсунов. — Драйверимиз деҳқончи-
лик ва чорвачилик ҳисобланади. Ҳозирда аҳо-
ли томорқадан унумли фойдаланишни яхши 
йўлга қўйган. Одамларимизнинг 200 гектарга 
яқин томорқа ерлари мавжуд. Бирор хонадонда 
бўш турган ерни кўрмайсиз. Шунинг ҳисобига 
ҳар бир оила ўртача 150-200 миллион сўмгача 
даромад топмоқда. Ишсизлик ҳақида гап бў-
лиши мумкин эмас. Сабаби, мавсум вақтида 
ишчи кучи ўзимизда етишмаганидан бошқа 
жойлардан одамларни ёллаб ишлатишимиз-
га тўғри келади. Бир мавсумда ўртача қўшни 
маҳаллалардаги 300 нафарга яқин хотин-қиз-
лар бандлигини таъминлаймиз. Бундан ташқа-
ри, яна икки юз гектарга яқин унумдор, сувли 
ер ёшларга, кам таъминланган оилаларга 50 
сотихдан бўлиб берилган.

Яна бир мақтанадиган жиҳатимиз — 
маҳалламизда жиноятчилик йўқ. Албатта, ҳар 
бир нарсага бўш вақт кўплиги сабаб бўлади. 
Маҳалламизда эса бирорта бекорчини топол-
майсиз. Бундан ташқари, яқин ўн йиллар ичи-
да оилавий ажрим бўлганини эслолмайман. 
Шукрки, барчамиз тинч ва аҳил яшаяпмиз.

Маҳалламиздаги барча ютуқлар яқин ет-
ти-саккиз йил ичида қўлга киритилди дея бема-
лол айта оламан. Олдинлари эркимиз ўз қўли-
мизда бўлмагани учун ҳаракатимиз ҳам шунга 
яраша эди-да. Бугун биздан бахтли одам йўқ.

Феруза Мирзаева турмуш ўртоғи билан 
қишлоқнинг аҳил оилалари қаторида тилга 
олинади. Беш нафар қиз ва бир ўғилни воя-
га етказаётган мазкур оила ҳам томорқадан 
доим яхши даромад топади. Айниқса, бу 
йилги ҳосил чўғи анча юқори.

— Бу йил эллик сотих ерда помидор, йи-
гирма сотих ерда булғор қалампири парва-
ришладик, — дейди Ф.Мирзаева. — Ҳосил 
ёмон эмас. Мана, кўриб турганингиздек, 
етиштирилган ҳосилни қутиларга жойлаяп-
миз. Тайёр қилсак, харидор олиб кетади. 
Қизларим билан меҳнат қилиб, даромад топ-
япмиз, шунинг ортидан орзуларимиз рўёби-
ни кўряпмиз. Бу йил камида 30 тонна поми-
дор, икки тоннага яқин булғор қалампири 
олишни кўзлаб турибмиз. 

Сентябрь ойига қадар савдомиз яхши 
бўлади. Ундан кейин такрорий экин экиш 
учун ерни қайта тайёрлаймиз ва шолғом эка-
миз. Сабзавот қиш бошланиши билан тайёр 
бўлади. Токи февраль ойига қадар шолғом 
сотамиз. Ундан сўнг кичик иссиқхоналарда 
кўчат етиштириш бошланади. Мартга қадар 
ниҳоллар етилиб чиққач, помидор экамиз. 
Қизларимиз вояга етяпти, насиб этса, олий-
гоҳларда ўқитамиз. Ҳаммаси ҳалол меҳнат 
ортидан бўлганига нима етсин?  

Маҳаллани айланар эканмиз, бир қа-
рич бўлса-да бўш турган ерни учратмадик. 
Деҳқончилик учун ёшларга ажратилган май-
донда эса терим авжида. 20 ёшли Сирож 
Примқулов қўли-қўлига тегмай яшикларга 

жойланган помидорларни тарозидан ўтказиб, 
харидорларга пулламоқда. Унинг айтишича, 
ҳосилдан камида 70 миллион сўм даромад қи-
лишни мўлжаллаган. Такрорий экиндан ками-
да қирқ миллион топадиган бўлса, қўшимча-
сига тадбиркорлик қилиш режаси бор. Ҳозир 
ўзи қатори тенгдошлари билан ким ўзарга со-
тилган ҳар бир килограмм ҳосилни ёзиб бор-
моқда. Мавсум якунида ким энг кўп помидор 
етиштирганини аниқлаш нияти бор. Ғолибни 
ҳоким ёрдамчиси ўз ҳисобидан мукофотлашни 
эълон қилган. Бу эса ёш деҳқонларни янада 
меҳнатга ундагани аниқ. 

Яна бир жиҳати, қишлоқ одамлари 
фақатгина помидор ёки булғор қалампири 
экиш билан чекланиб қолмаган. Балки тур-
ли сабзавотлар етиштириб, бозордан бирор 
қишлоқ хўжалиги маҳсулотларини сотиб 
олмаслик имкониятини яратган. Шу билан 
бирга, агротехник тадбирлар учун зарур нар-
саларни ҳам ўзларида тайёрламоқда. Мисол 
учун, илгари деҳқонлар биогумусни олис 
ҳудудлардан сотиб олган бўлса, бугун ўзла-
ри тайёрлашни йўлга қўйган. Шунингдек, 
деҳқончиликда жуда керак бўладиган плён-
кани ҳам маҳаллий тадбиркор ташаббуси 
билан шу ерда ишлаб чиқариш бошланиб-
ди. Плёнка ишлаб чиқариш цехида бодринг 
учун махсус қоплар ҳам тайёрланади.

Кейинги йилларда даштободликлар 
деҳқончилик борасида туманда етакчилар 
қаторидан жой олган. Бир мавсумнинг ўзи-
да миллиардлаб маблағ шу қишлоққа кириб 
келмоқда. Кичик қишлоқнинг ўзида иккита 
бозорча бор, айни кунларда кечки пайт ҳар 
иккиси харидорлар билан гавжум бўлади.

Бир пайтлар ертўла, кейинчалик пастқом 
уйларда истиқомат қилган бу қишлоқ аҳли 
бугун ўз меҳнати ортидан мўмай даромад 
топиб, замонавий уйлар барпо этмоқда, ҳу-
дуд ободлигига ҳисса қўшяпти. Меҳрдан куч 
олиб, даштни обод масканга айлантирмоқда. 

Акбар РАҳМОНОВ,
“Янги Ўзбекистон” мухбири

ДАШТНИ  ОБОД  ЭТАЁТГАН  ДАШТОБОДЛИКЛАР
Бу кўҳна тарих не-не кунларга гувоҳ бўлмаган. Ортда қолган 
асрлар қатини бирма-бир варақлайдиган бўлсак, биргина 
суронли йилларнинг саргардонлиги қанчадан қанча 
одамларни турли манзиллар томон сочиб юбормаган дейсиз.

агротехнологиялар, сув тежовчи усуллар, ка-
саллик ва зараркунандаларга қарши амалга 
оширилаётган ишлар ётибди. 

Қишлоқ хўжалиги ҳақида гап борганида, 
ўзи соҳа миллий иқтисодиётда қандай ўрин 
тутади деган савол туғилиши мумкин. Ав-
вало, бу тармоқ озиқ-овқат хавфсизлигини 
таъминлашнинг асосий манбаи саналади. Бу 
бевосита бозорда нарх-наво барқарорлигини 
таъминлашда ўрин тутади. Бошқа томондан, 
мамлакатимиз ялпи ички маҳсулотининг 
деярли 19 фоизи айнан қишлоқ хўжалиги 
соҳасига тўғри келади. Қолаверса, юртимиз 
аҳолисининг деярли ярми қишлоқ жойларда 

истиқомат қилишини ҳисобга олсак, банд-
ликни таъминлашда мазкур тармоқ муҳим 
аҳамиятга эга. 

Шу боис, соҳада белгиланган вазифалар 
катта. Аввало, ҳар бир гектардан олинадиган 
ўртача даромадни 5 минг долларга етказиш 
белгиланган. Бунга амалга оширилаётган 
янгича ёндашувлар ҳисобига эришилади. 
Масалан, юртимизда йилдан йилга деҳқон-
чилик маданияти ортиб бориши ҳисобига 
бир йилда 2-3 марта ҳосил олишга эри-
шиляпти. Биргина жанубий вилоятлари-
миз — Сурхондарё, Қашқадарёни оладиган 
бўлсак, миришкорлар бир йилда тўлиқ уч 

марта ҳосил оляпти деб айта оламиз. Уста 
деҳқонлар тажрибаси ёшларга ўргатилиб, 
соҳада устоз-шогирд анъанаси кенг жорий 
этиляпти.

Умуман, мамлакатимиз қишлоқ хўжалиги 
тармоғи бугун нафақат ички бозорга маҳсулот 
етказиб бериш, балки экспортда ҳам юқори 
кўрсаткичларни қайд этмоқда. Ҳатто айрим 
маҳсулотлар экспортида етакчилар сафида-
миз. Масалан, Италиянинг “cherrytimes.it”  
нашри эълон қилган ҳисоботга кўра, Ўзбе-
кистон дунё бўйича гилос етиштирувчи дав-
латлар ТОП-10 талигидан жой олди.  Бошқа 
мева-сабзавотларни етиштириш ва экспорт 
қилиш кўрсаткичларимиз ҳам доимий ўсиб 
бормоқда.

Охирги 2-3 йилда мамлакатимизда деҳқон 
ва деҳқон хўжаликларига 300 минг гектар-
га яқин ер майдонлари ажратиб берилди. 
Ушбу ер майдонларида асосан, мева-сабза-
вот, озиқ-овқат маҳсулотлари экилиши таш-
кил этилмоқда. Биргина жорий йил ҳисоби-
дан оладиган бўлсак, эрта баҳорда асосий 
майдонларимизга 225 минг гектар сабзавот,  
74 минг гектар картошка ва 73 минг гектар по-
лиз маҳсулотлари экилиб, жорий йилнинг олти 
ойлигида 3,5 миллион тонна сабзавот, 1,1 тон-
на мева ва 1,8 миллион тонна картошка маҳсу-
лотлари ички бозорларга йўналтирилди. 

Соҳада эришилаётган мазкур кўрсат-
кичларда инвестицион жозибадорликнинг ҳам 
аҳамияти катта. Таъкидлаш жоиз, “Ўзбекис-
тон — 2030” стратегиясида аграр соҳага жами  
15 миллиард доллар хорижий инвестиция-
ларни жалб этиш белгиланган. Жорий йилда 
ҳудудларда қарийб 1600 дан ортиқ лойиҳани 
амалга ошириш натижасида 23 триллион сўм 
маблағ ўзлаштирилади. Мазкур лойиҳалар 
дои расида 16 мингдан ортиқ янги иш ўринла-
ри яратиш режалаштирилган. 

Биринчи ярим йилликда 500 дан ортиқ 
лойиҳа ишга туширилиб, 5 триллионга яқин 
маблағ ўзлаштирилди, 5 мингта иш ўрни 
яратилди. Хорижий инвесторларга яратил-
ган шарт-шароитлар натижасида йирик 
лойиҳалар яратилмоқда. Жумладан, Жиззах 
вилоятида Миср компанияси билан шакар 
ишлаб чиқариш лойиҳаси, Тошкент ва Сир-
дарё вилоятларида йирик паррандачилик 
лойиҳалари амалга ошириляпти. Агар маз-
кур тенденциялар йилнинг иккинчи ярмида 
ҳам давом этса, соҳадаги ўсиш кўрсаткичла-
ри кутилганидан юқори бўлади.

ИНВЕСТИЦИОН ЛОЙИҲАЛАР
қишлоқ хўжалигидаги ўсиш 

кўрсаткичларига ҳисса қўшЯПти МУҚОБИЛИ ЙЎҚ 
МАНБА

уни на бойлик, на кашфиёт 
билан Яратиб бўлади

Бозор ҳамиша тебранувчан характерга эга ва унда нарх-навонинг 
пасайиб-ошиб туриши табиий жараён. Аммо кейинги йилларда 
кўпгина мамлакатларда озиқ-овқат маҳсулотларининг нархи 
кескин кўтарилмоқда. Бу бир томондан, қишлоқ хўжалиги 
маҳсулотларини етиштиришдаги қийинчиликлар билан боғлиқ 
бўлса, бошқа томондан, жаҳондаги қатор давлатларда озиқ-овқат 
танқислиги юзага келган. Муаммо дунё бозоридаги умумий ҳолатга 
ҳам ўз таъсирини ўтказмоқда. Бундай шароитда давлатлар, аввало, 
қишлоқ хўжалигини илғор технологиялар асосида ривожлантириб, 
аҳолининг озиқ-овқатга бўлган эҳтиёжини қондиришга интиляпти.

УшбУ мақолани қорақалПоқ 
тилида ҳам ўқиш УчУн 

QR-кодни сканер қилинг!

олий таълим, фан ва инновациялар 
вазири ўринбосари

Кафолатланган давлат тиббий хизмати, 
ижтимоий хизматлардан фойдаланиш имко-
ниятлари оширилди. Камбағал оилаларнинг 
яшаш шароити яхшиланмоқда. Давлат то-
монидан маҳаллалар инфратузилмаси ри-
вожлантириляпти. Бундан ташқари, давлат 
органлари ва раҳбарлар камбағал оилаларга, 
қолоқ маҳаллаларга бириктирилди.

Олий таълим, фан ва инновациялар вазир-
лиги Қашқадарё вилоятининг Муборак тумани-
даги Пахтакор, Сардоба, Яшнобод ва Қорақум 
маҳаллаларини ижтимоий-иқтисодий ривож-
лантириш учун масъул этиб белгиланди.

илғор тажрибалар 
оммалашади

Дастлаб Косон туманидаги Эсабой маҳал-
ласининг сабзавотчиликдаги илғор тажри-
баси ўрганилди. Одамлар билан мулоқотлар 
ўтказилди. Томорқачиликни ривожлантириш 
бў йича ўзаро фикр алмашилди. Сўнгра Пах-
такор, Сардоба, Яшнобод ва Қорақум маҳал-
лаларидаги ҳолат билан яқиндан танишилди. 
Хўш, нега айнан Эсабой дерсиз? Гап шундаки, 
эсабойлик лар сабзи ва шолғом етиштиришнинг 
ҳадисини олган. Томорқадан унумли фойдала-
ниб, яхшигина даромад кўряпти. Маҳаллада 
“Ўзбекистон Республикаси Президенти томо-
нидан белгилаб берилган янги тизим асосида 
аҳолининг томорқа ва ижара ерларидан сама-
рали фойдаланиш орқали даромадларини оши-
риш чора-тадбирлари” мавзусида республика 
кўргазмали семинари бўлиб ўтди. Натижада 
республикада “Эсабой тажрибаси” деган атама 
тилга тушди. Шунинг учун илк тадбирларимиз, 
саъй-ҳаракатларимиз айнан шу маҳалла билан 
боғлиқ. Вазирлик масъуллари ва вилоятдаги 
олий таълим муассасалари профессор-ўқитув-
чилари маҳаллада бўлиб, фуқаролар йиғини 
раиси билан, деҳқонлар билан мулоқот қилди, 
тажрибаларни ўрганди. 

Эсабой тажрибасини Муборак тумани 
маҳаллаларига тўғридан тўғри кўчириб бўл-
майди. Дастлаб тупроқнинг мелиоратив ҳола-
тини таҳлил қилиш, шунга қараб бу ҳудудда 
экиладиган экинлар бўйича илмий хулосалар 
бериш лозим. Вилоятдаги олимларнинг дастур 
ижросига қаратилган ишларга жалб этилгани 
ҳам шундан.

Эсабойликлардан меҳнатсеварликни, ерга 
муҳаббатни, тадбиркорликни ўрганиш ке-
рак. Одамлар билан суҳбатлашганимиз-
да, ҳазил-чин қилиб: “Бизда томорқасини 
 эътиборсиз ташлаб қўйган, ҳовлисига бирор 
нарса экмаган одам тўй-маъракаларга айтил-
майди”, дейишди. Очиғи, бу гап менга жуда 
ёқди. Бугун Эсабойни Эсабой қилган, юртга 
танитган ҳам ана шу қадриятлар, меҳнат-
каш инсонлар эканига амин бўлдим. Ўзим 
учун бундай хулоса олдим: “Камбағалликни 
қисқартиришга бел боғлаган эканмиз, бирин-
чи навбатда, одамлар дунёқарашини, ерга му-
носабатини ўзгартиришимиз, эртанги кунга 
ишончини оширишимиз керак”.

Режа бор, мақсад аниқ
“Режасиз иш — келтирар ташвиш”, деган 

гап бор. Шу боис, ишимиз режа тузишдан 
бошланди. Аввало, вилоятдаги олий таълим 
муассасаларининг вазифалари белгилаб олин-
ди. Аҳолининг бандлиги, ишсизлар сони, ҳу-
дудлар муаммолари ўрганилди. “Ижтимоий 
ҳимоя ягона реестри” ахборот тизимига кири-
тилган фуқаролар учун семинар-тренинглар 
ташкил этилди. Мулоқотлар давомида томорқа 
мадания тини шакллантириш, ердан унумли 
фойдаланиш бўйича тушунчалар берилди.  

Олий таълим, фан ва инновациялар ва-
зирлиги ҳамда Муборак тумани ҳокимлиги 
томонидан туманни ижтимоий-иқтисодий ри-
вожлантириш ва камбағалликни қисқартириш 
бўйича чора-тадбирлар режаси имзоланди. 

Режада “Камбағалликдан фаровонлик 
сари” дастури ижросини таъминлаш, кам-
бағалликни қисқартириш ва ишсизлар со-
нини камайтириш бўйича илмий асосланган 
таклифлар ишлаб чиқиш, томорқа мадания-
тини юксалтириш белгиланди. Маҳаллалар-
нинг иқлим ва тупроқ хусусиятларини ўр-
ганган ҳолда “Бир маҳалла — бир маҳсулот” 
тамойилини йўлга қўйишга доир асосли 
таклифлар бериш қайд этилди. Муборак ту-
мани мисолида мавжуд ижтимоий-иқтисодий 
муаммолар ечими бўйича ишларга вилоятда-
ги олимларнинг илмий салоҳиятини йўнал-
тириш режалаштирилди. Шу боис, Қашқа-
дарёдаги давлат ва нодавлат олий таълим 
муассасалари бу ишларга жалб этилди. 

Олимлар дастлабки илмий хулосаларини ай-
тди. Биринчи навбатда, Муборак тумани тупроғи 
шўрхок эканидан келиб чиқиб, профессор-ўқи-
тувчилар шўрни ювиш ва шундай тупроқда 
етиштириладиган экинлар, уларни парваришлаш, 
касалликларга қарши курашиш бўйича аҳолига 
кенг тушунча берди. Кўплаб илмий ишланмалар 
маҳаллаларда жорий қилинди.

Ишсиз аёллар учун тадбиркорлик бўйича 
семинарлар, маҳорат дарслари ўтказилди. Бу 
ўқув машғулотларига ҳар бир маҳалладан ўн-
лаб хотин-қизлар жалб этилди. Хорижий тил-
ларни ўргатиш, олий таълим муассасаларига 
тайёрлов курслари ҳам ташкил қилинди. Бун-
дан ташқари, Қарши давлат техника универ-
ситети томонидан Қорақум маҳалласидаги 
6-умумий ўрта таълим мактабида компьютер 
синфи очилиб, жиҳозлаб берилди. Аҳоли хо-
надонларида намунали сувтежамкор суғориш 
технологиялари ўрнатилди

Вазирлик ва Муборак тумани ҳокимлиги то-
монидан туман марказида “Яшил макон” умум-
миллий лойиҳаси доирасида “Зиёлилар боғи” 
ташкил этилди.

“Яшил хонадон”, “ақлли” 
технология ва илмий 

таклифлар
Қорақум маҳалласида яшовчи Азамат Жу-

маев хонадонига Қарши давлат техника уни-
верситети тадқиқотчилари томонидан айнан 
шу хонадоннинг минимал эҳтиёжидан келиб 
чиқиб, 1,2 киловатт қувватли қуёш панеллари 
ва унга мос равишда энергия йиғувчи аккуму-

лятор, 200 литр сиғимли қуёш сув иситкичи 
(гелиоколлектор) ва 6 дона тунги қуёш ёритки-
чи ўрнатилди. 

Тадқиқотчиларнинг бу оилани танлагани 
бежиз эмас. Азамат Жумаев 2014 йилдан буён 
иккинчи гуруҳ ногирони, маълумоти олий. Оила-
да 4 киши бор. Катта ўғли — Тошкент ахборот 
технологиялари университети талабаси. Иккин-
чи ўғли — мактаб ўқувчиси. Оилада доимий иш 
билан банд бўлганлар йўқ. Яна бир жиҳати, хона-
дон соҳиби муқобил энергия манбалари бў йича 
яхши тушунчага эга. Демак, унинг афзаллик-
ларини маҳалладошларига тушунтира олади ва 
тарғиб ҳам қилади. Хуллас, мазкур оила хўжали-
ги мисолида “Яшил хонадон” лойиҳаси амалга 
оширилди. 

Ҳисоб-китобларга кўра, энди бу хонадон 
электр энергиясининг ўзидан 2 миллион сўмга-
ча даромад қилади. Гелиоколлектор электр сув 
қиздириш қурилмаси, масалан, “аристон”га 
нисбатан йилига 8000-10000 киловатт-соат 
электр энергиясини тежайди, натижада ками-
да 8-10 миллион сўм атрофида йиллик фойда 
олиш имконини беради.

Шу маҳалладаги Шавкат Қулбоев хонадо-
нида ясси қуёш сув иситиш қурилмаси ўрна-
тилди. Қарши давлат техника университети 
энергетика муҳандислиги факультети олимла-
ри томонидан яратилган ушбу қурилма қуёш 
энергияси ёрдамида бир кеча-кундузда 100 
литргача сувни 60 даражадан юқори ҳарорат-
да қиздиради. Доимий равишда иссиқ сув би-
лан таъминлаш имконини беради. Хонадонда 
иссиқ сув учун сарфланадиган табиий газ ва 
электр энергияси тежалади. Натижада оила 
харажатларидан бир йилда 7-8 миллион сўм 
иқтисод қилинади.

Мазкур қурилма воситасида Қарши дав-
лат техника университетининг 2 нафар ёш  
олими — Ислом Шоймардонов ва Соҳиба 
 Шомуродова профессор Ғулом Узоқов бошчили-
гида илмий тадқиқот ишларини олиб бормоқда.

Бундан ташқари, мазкур университет то-
монидан Яшнобод маҳалласида яшовчи Эл-
дор Элмановнинг хонадонига универсал қуёш 
қурилмаси ўрнатиб берилди. Бу қурилма бир 

вақтнинг ўзида инкубатор, қуриткич, сув исит-
кич ва электр билан таъминлаш вазифасини 
бажаради. Бир киши ишли бўлди.

Мустақил тадқиқотчи Озод Йўллиев Яшно-
бод маҳалласидаги Сайдулла бобо Элманов хо-
надонида ўрнатилган томорқа учун биогумус 
ва биогаз ишлаб чиқарадиган қурилма асосида 
илмий изланишлар олиб бормоқда.

Мутахассис фикрича, биогумусдан то-
морқада фойдаланиш натижасида ер унум-
дорлиги 50 фоиз ортади. Полиз экинлари ҳо-
силдорлиги биринчи йилда 30-40 фоиз ошади. 
Хонадон эҳтиёжидан ортган биогумусни со-
тиш орқали ойига 5 миллион сўмгача фойда 
олиш мумкин.

Қарши давлат техника университети про-
фессор-ўқитувчилари томонидан Яшнобод 
ва Қорақум маҳаллалари тупроқларидан на-
муналар олиниб, таҳлил қилинди. Шўрла-
ниш юқори бўлган ҳудудларда ширинмия, 
қизилмия, лавлаги, ошқовоқ, бақлажон, 
карам каби экинларни экиш бўйича тавсия-
лар берилди. 

Муаммоларга 
ечим излаб...

Муборак туманини ижтимоий-иқти-
содий ривожлантириш ва камбағалликни 
қисқартириш юзасидан чора-тадбирлар 
режасига асосан, Қорақум маҳалласида  
7 та, Яшнобод маҳалласида 8 та, Сардоба 
маҳалласида 5 та, Пахтакор маҳалласида 
7 та артезиан қудуғи қазиш режалашти-
рилган. Олимларимиз бу қудуқлардан 
чиққан сув таркибини лаборатория ша-
роитида таҳлил, уни чучуклаштириш 
босқичлари бўйича сарф-харажатларни 
эса ҳисоб-китоб қилишди. Агар бу лойи-
ҳалар тўлиқ ишга туширилса, қолоқ маҳаллалар-
да оқова сув билан боғлиқ асосий муаммолар ҳал 
этилади.

Вазирликнинг 500 миллион сўмлик молия-
вий кўмаги асосида 5 та артезиан қудуғи насо-
си учун қуёш фотоэлектр станциялари ўрнатиб 
берилди. 

Муборак туманидаги хайрли ишлар одам-
ларнинг мушкулини осон қилиши билан бирга, 
дунёқараши ўзгаришига ҳам хизмат қилиши 
керак. Қайси бир хонадонга ёрдам кўрсатган 
бўлсак, бошқалар унинг самарасини ўз кўзи 
билан кўриб, оиласида жорий қилсин, рўзғори 
обод бўлсин деган мақсадни илгари сурамиз. 
Олий таълим муассасаларининг асосий вази-
фаси муаммоларга илмий ечим бериш, таклиф 
киритиш, янги режаларни ишлаб чиқишдан 
иборат.

Бундан кейин олий таълим муассасала-
рининг ёш олимлари ва магистрантларнинг 
илмий тадқиқот ишлари мавзуси тумандаги 
қолоқ маҳаллалар муаммолари асосида ҳам 
шакллантирилади. Тажрибалар ўтказилади, 
илмий хулосалар ва амалий таклифлар берила-
ди. Бу ҳам “Камбағалликдан фаровонлик сари” 
умуммиллий ҳаракатини ҳаётга татбиқ этишда 
муҳим ўрин тутади.

Тил — келажак йўлини 
ёритувчи калит

Бугунги глобаллашув даврида тил ўр-
ганиш нафақат мулоқот воситаси, балки 
шахсий ва профессионал ривожланишнинг 
муҳим омилларидан биридир. Хорижий 
тилларни билиш ёшларга янги билимларни 
эгаллаш, халқаро таълим ва иш имконият-
ларини кенгайтириш, турли маданиятларни 
тушуниш ҳамда дунё қарашни бойитиш им-
конини беради. Шу мақсадда Қарши давлат 
университетининг немис тили ва адабиёти 
кафедраси томонидан  Муборак  тумани Абу 
Али ибн Сино номидаги жамоат саломатли-
ги техникумида 2024 йил февралидан бош-
лаб немис тили курслари ташкил қилинди. 
Курсга маҳалладаги ишсиз ёшлар ва техни-
кум ўқувчилари жалб этилган бўлиб, ҳозир 
50 га яқин ёш тил ўрганмоқда. В1 даражаси 
сертификатига лойиқ кўрилган талабалар 

мус тақил равишда ҳужжат топшириш жара-
ёнини давом эттирмоқда. 

Шунингдек, Қорақум ва Пахтакор маҳал-
лаларида жойлашган мактабларда инглиз, рус, 
немис ва компьютер курслари университет-
нинг малакали профессор-ўқитувчилари томо-
нидан бепул ташкил этилди. Ушбу курсларда 

қачонки одамларда меҳнатсеварлик, 
интилиш ва иштиёқ бўлса

ТАРАҚҚИЁТ 
МАҲАЛЛАДАН БОШЛАНАДИ

2025 йил 15 июль, 143-сон

маҳалладаги ишсизлар ва мактаб ўқувчилари 
хорижда ишлаш ёки таълим олиш учун зарур 
тилларни ўрганиш имкониятига эга бўлмоқда.

Чўлда ўсимлик ўсадими?
Қарши давлат университети география ва 

агрономия факультети профессор-ўқитувчила-
ри Муборак туманидаги тўртта маҳалла фаол-
лари билан учрашувлар ўтказди. Учрашув-
ларда тупроқ таркибини яхшилаш, ҳосилдор 
ўсимлик турларини танлаш ҳамда дарахтлар 
ва бошқа экинларни парвариш қилиш бўйича 
илмий асос ланган тавсиялар берилди.  Сардоба 
ва Пахтакор маҳаллаларида бодринг, булғор 
қалампири ва помидор экиш ҳамда дорилаш 
бўйича илғор технологиялар оммалаштирилди. 
Тадқиқот натижалари кўрсатдики, маҳалладаги 
20 та иссиқхонадан фойдаланиш кўрсаткичи 
нолга тенг. Жумладан, Сардоба маҳалласидаги 
10 та иссиқхона икки йил олдин кредит ҳисо-
бига қурилган бўлса-да, ҳозир ишлатилмайди. 
Тупроқ ва сув намуналари таҳлилига кўра, ар-
тезиан сувининг тузланиш даражаси белгилан-
ган меъёрлардан паст экани аниқланган. Қарши 
давлат университети профессорлари Сардоба 
маҳалласидаги икки сотих майдонли иссиқхо-
нада инновацион усуллар ёрдамида картошка ва 
помидор экиб, маҳсулот етиштиришни апрель 
ойида бошлаганига қарамай, май ойида бод-
ринг, июнь ойида помидор ва картошка пишиб 
етилди. Маҳалланинг асосий кўчасида жойлаш-
ган мазкур иссиқхонада етиштирилган ҳосилни 
барча маҳалладошлар ўз кўзлари билан кўри-
ши, “бу ерда бодринг ва помидордан ҳосил олиб 
бўлмайди”, деган қараш нотўғри эканини уни-
верситет профессорлари исботлаб берди, десак 
муболаға бўлмайди. 

ҳар бир инсон малакали 
тиббий хизматдан 

фойдаланиш ҳуқуқига эга 
Қарши давлат университети тиббиёт фа-

культети профессор-ўқитувчилари томонидан 
Пахтакор маҳалласида жойлашган 23-оилавий 
поликлиникада 40 ёшдан ошган аҳоли орасида 
кенг кўламли тиббий кўрик ўтказилди. Маҳалла-
да жами 4538 киши истиқомат қилади, уларнинг 
58 нафари ногирон, шу жумладан, 17 нафари бо-
лалар. Сурункали касалликлари ва ногиронлиги 
бор беморларнинг уйма-уй кўриклари ўтказилиб, 
соғлиғи ўрганилди, тавсиялар берилди. Маҳалла 
Муборак газни қайта ишлаш заводига яқин жой-
лашгани сабабли чиқиндиларнинг аҳоли соғ-
лиғига салбий таъсири мониторинг қилинди. 

Сардоба маҳалласи аҳолиси ҳам тиббий 
кўрикдан ўтказилди. Бу ҳудудда 2773 киши 
истиқомат қилади, шулардан 850 нафари бола, 
10 нафари ногирон бола ҳисобланади. Кўрик 
натижалари юқори қон босими (70-80 фоиз), 

тери аллергик касалликлари (3-4 фоиз) 
ва бошқа сурункали касалликлар ўрта-
ча меъёрдан юқори эканини кўрсатди. 
Бўқоқ, қандли диабет ва туғма нуқсон-
лар ҳам кенг тарқалгани қайд этилди.

Иккинчи гуруҳдаги фуқароларга 
соғлом турмуш тарзи бўйича илмий ту-
шунтиришлар берилиб, уларнинг соғлом 
гуруҳга ўтиши мақсад қилинди. Учинчи 
гуруҳ беморлари мутахассислар томо-
нидан доимий назоратга олиниб, зарур 
бўлса, шифохоналарга йўлланма бери-
лади. Физиология кафедраси томонидан 
туман маҳаллаларида соғлом овқатланиш, 
жисмоний фаоллик ва турмуш тарзига 
оид семинарлар ўтказилиб, илмий-педаго-
гик тавсиялар маҳалла фаоллари орасида 
тарқатилди.

Муборак туманидаги ишлар қуйидаги 
хулосага келишимизга сабаб бўлди — биз, 
олимлар ўз режаларимиз, ғояларимиз билан 
бўлиб, одамлардан анча узоқлашиб қолган 
эканмиз. Аслида, мақсадимиз уларнинг му-
аммоларига илмий ечим бериш, мушкулини 
осон қилиш эмасми?! Президентимиз томо-
нидан илгари сурилган ташаббуслар, “Кам-
бағалликдан фаровонлик сари” умуммиллий 

ҳаракати бизни халққа яқинлаштирди. Энди 
магистрантларимиз, ёш олимларимизнинг 
илмий тадқиқот ишлари мавзулари маҳал-
лалардаги муаммолар ва уларнинг ечимига 
қаратилади. Илмий изланишлар натижалари 
қишлоқларда жорий қилинади. Муборакда бу 
борада дастлабки қадамлар ташланди.

 Қўлидан игна-ип тушмаган бу опа-сингил-
лар авваллари ўзларининг эҳтиёжи, қўни-қўш-
нига кўмак учун кашта тикиб, чеварлик қилган 
бўлса, бугунги кунда бу ҳунар уларнинг даро-
мад манбаига айланган. Нафақат маҳаллий, 
балки хорижлик сайёҳлар ҳам улар тайёрлаган 
каштали сувенирлар ва бошқа маҳсулотлар-
нинг харидори бўлиб улгурган. Мамлакати-
мизда туризм соҳасининг тобора ривожланиб 
бораётгани олис қишлоқ аёлларини ҳам мана 
шундай тадбиркорликка ундаб, ўзини ўзи банд 
қилишга имконият яратмоқда.

Лангар маҳалласи Навоий вилояти марка-
зидан 120 километр, Хатирчи тумани марка-
зидан эса 60 километр узоқликда жойлашган. 
Бу қишлоқни қадимдан қўрғонча дейишади. 
Бу манзил тоғ шаҳарчасини эслатади. Одатий 
маҳаллаларга ўхшамайдиган Лангарда табиат 
инъом этган гўзаллик бор. Пурвиқор  тоғлари, 
мўъжаз масканлар, тоғлик аҳоли, кўкаламзор 
қишлоқлар — буларнинг барчаси сайёҳларни 
тобора ўзига жалб этмоқда.

Саҳарда чорва молларининг 
шовқинига сой сувининг 
шалдираши, қушларнинг 

сайраши, тонгдаги юмушларини 
тугатиб, кашта тикишни 

бошлаган момолар ва опа-
сингилларнинг хиргойилари, 

тоғ манзаралари уйғунлашиб, 
ажиб қишлоқ манзараларини 

ҳис қилишга имкон беради. Бу 
ажиблик кишига ўзгача завқ 

бағишлайди.

 Албатта, сайёҳлик йўналиши бугунги кун-
нинг энг муҳим иқтисодий соҳаларидан бири. 
Туризмнинг асосини эса табиий ресурслар 
ташкил этади. Табиий ландшафтлар, дарёлар, 
тоғлар, минерал сувлар ва шифобахш булоқлар 
сайёҳлик имкониятларини янада оширади. Лан-
гар туризм маҳалласи ана шундай имконият лар 
натижасида сайёҳларнинг энг севимли маска-
нига айланиб бормоқда.

Хушманзара қишлоққа тоғлар оралаб кириб 
бораркансиз,  шу чекка жойда кўп қаватли уй-
ларга дуч келишингиз хаёлингизга келмайди.  
Жарлик ёнидаги тошдан қурилган уйлар эса 
қишлоққа экзотик манзара бағишлаб туради. 
Ушбу ҳудудга маҳаллий аҳолининг кўчиб ке-
лиши ХХ аср ўрталарида геолог олим Ҳабиб 
Абдуллаевнинг Лангар вольфрам-молибден 

конини тадқиқ қилиши билан бошланган. Кон 
ишлай бошлагач, унинг атрофига маҳаллий 
аҳоли кўчиб кела бошлади ва шу тариқа кичик 
қўрғонча пайдо бўлган. 

Бугун қишлоқ ҳаёти ва табиати, маданий 
мерос объектлари, тоза ҳавоси, миллий таом-
лари ҳам маҳаллий ва хорижлик сайёҳлар 
 эътиборини тортган. Ушбу ҳудудда туризм 
ривожланиши натижасида 200 нафарга яқин 
ишсиз аҳоли, хусусан, хотин-қизлар доимий 
иш ўрнига эга бўлди. Айни вақтда бу ерда 40 га 
яқин тадбиркорлик субъектлари мавжуд. Яқин-
да тадбиркорлар томонидан узунлиги 800 метр-
ли зиплайн ва 200 метрли тюбинг, замонавий 
ресторан ва селфи зоналари ишга туширилиши 
сайёҳларнинг мароқли дам олиши учун янги 
имкониятларни тақдим этди.

— Яқин кунларгача Лангар аҳолисининг 
асосий даромади чорвачилик эди, — дейди 
меҳнат фахрийси Эсонқул Исмоилов. —  
Сўнг ги йилларда бу ерда жуда катта ўзга-
ришлар бўлиб, туризм ривожланди. Энди 
маҳаллий аҳоли сайёҳларга хизмат кўрсата-
диган турли тадбиркорлик фаолиятларини 
йўлга қўйиб, яхши даромад топяпти. Оила-
вий меҳмонхоналар, миллий ҳунармандчи-
лик намуналари, миллий таомлар ва бошқа 
қатор йўналишлардаги ўзига хос сайёҳлик 
хизматлари бу ерга келадиган меҳмонлар 
оқимини янада оширмоқда. 

Дарҳақиқат, олис ҳудуддаги кичик қўрғон-
ча бугун катта ўзгаришлар ва бунёдкорликка 
юз тутган. 3 мингга яқин аҳоли яшайдиган 
маҳаллада мактаб, 2 та мактабгача таълим таш-

килоти, шифохона ва 1 та тикув цехи бор. Кўп 
қаватли уйлар таъмирланди, янги йўлаклар, 
фаввора, болалар майдончаси, ўйингоҳ, спорт 
майдони қурилди, тунги ёритиш чироқлари 
ўрнатилди. Натижада маҳалла янада кўркам ва 
жозибадор кўриниш касб этди.

Қувонарлиси, узоқ йиллар кўп қаватли уй-
лар таъмирталаблиги, сувни ташиб келтириш, 
ишсизликдан шикоят қилган аҳоли бугун ўзла-
ри ташаббус кўрсатиб, ҳам даромад топмоқда, 
ҳам ҳудуд ривожига ҳисса қўшмоқда. 

— Маҳаллада 4 та ҳунарманд устахонаси 
ташкил этилган бўлиб, қўшимча равишда ҳу-
нармандчилик маҳсулотларини тайёрлаш бў-
йича мас тер класс хизмати йўлга қўйилган, —  
дейди Навоий вилояти туризм бошқармаси му-
тахассиси Ҳилола Худойбердиева. — Бу ерда  

20 та оилавий меҳмон уйи ва 3 та дам олиш мас-
кани фаолият юритаётир ва асосан, маҳаллий 
аҳоли иш билан таъминланган. 3 та умумий 
овқатланиш шохобчаси ва 10 та савдо нуқта-
си сайёҳларга хизмат кўрсатмоқда. Улар учун 
миллий таомлар тайёрловчи 15 та гас трономик 
хонадон фаолияти ташкил этилган. Сайёҳлар 
оқимини ошириш, аҳоли даромад манбаини 
кўпайтириш мақсадида 3 кунлик “Лангар ту-
ризм ҳалқаси” турпакети ҳам ишлаб чиқилган. 
Шунингдек, туризм турларини ривож лантириш 
мақсадида 1 та ов туризми объекти ташкил 
этилган. 

Хатирчи туманига 2024 йилда 19 минг на-
фардан ортиқ хорижлик сайёҳ келган бўлса, 
2025 йилда эса 23 мингдан зиёд хорижлик 
 сайёҳ ташрифи кутилмоқда.

Навоий вилоятида туризм соҳаси жадаллик 
билан ривожланиб бораётганини алоҳида таъ-
кидлаш жоиз. Биргина 2025 йилнинг биринчи 
чораги якунларини рақамларда таҳлил қила-
диган бўлсак, вилоятга 52 минг 600 хорижлик 
ва 269 минг 600 нафар маҳаллий сайёҳ ташри-
фи кузатилган ва ўтган йилнинг мос даврига 
нисбатан ўсиш кўрсаткичи 1,2 баробарга ошди. 
Туризм экспорти ҳажми 15 миллион 800 минг 
долларни ташкил этди. Энг кўп хорижлик сай-
ёҳлар Германия, Франция, Хитой давлатлари-
дан келган.

Юртимизда бўй кўрсатаётган барча ис-
лоҳотлар замирида халқ манфаати турибди. 
Туризм соҳасини ривожлантириш ва сайёҳлар 
оқимини ошириш ҳам аҳоли турмушини фа-
ровонлаштириш, орзу-мақсадларини амалга 
ошириш, барқарор даромад манбаи билан таъ-
минлаш каби эзгу мақсадларга ҳамоҳанг. Бу эса 
Лангар — туризм маҳалласи мисолида янада 
яққол намоён бўлади.

Ғолиб АБдУСАЛОМОВ,
“Янги Ўзбекистон” мухбири

лангар
сай±µлик марказига айланмо³да

Раъно ШОдиЕВА,
Ўзбекистонда хизмат кўрсатган 
артист:
— Ҳаётимда унутилмас, ҳаяжонли ва 

бахтли онлар кўп бўлган, лекин Чунсиндаги 
нуфузли кинофестиваль саҳнасида Ўзбекис-
тон номи янграб, каминага “Энг яхши ак-
триса” мукофоти топширилиши айтилган 
лаҳзаларни ҳеч нарсага қиёслай олмайман. 
Ўша сонияларда бутун вужудим билан ҳис 
қилдимки, бу фақат менинг шахсий ютуғим 
эмас, бу — мен мансуб бўлган буюк халқ-
нинг, гўзал Ватанимнинг ғалабасидир. Бу —  
янги Ўзбекистонда аёлга, санъаткорга бўл-
ган юксак эътибор ва эҳтиромнинг халқаро 
саҳнадаги тантанасидир.

Актёр учун унга билдирилган ишонч-
дан, мураккаб ва залворли ролни ишониб 
топширишларидан ортиқ бахт йўқ. Фильм 
режиссёри Аюб Шаҳобиддиновдан менга 
ишонгани учун миннатдорман. Бу роль 
устида ишлаш жараёни машаққатли, из-
тиробли, айни пайтда завқли кечди. Мен 
нафақат бир аёлнинг, балки унинг тимсо-
лида минглаб ўзбек аёлларининг сабрини, 
матонатини, иродасини кўрсатишга ҳара-
кат қилдим. Агар шу ниятимга озгина бўл-
са-да эриша олган бўлсам, ўзимни бахтиёр 
ҳисоблайман.

Бугунги ютуқларимизнинг замирида 
Президентимизнинг биз, санъат аҳлига 
оталарча ғамхўрлиги ва эътибори му-
жассам. Айнан шу ғамхўрлик туфайли 
биз ўзимизнинг керакли эканимизни ҳис 

хитойда бўлиб ўтган кинофестивалда 
ўзбекистон делегациЯси муносиб иштирок этди

Мамлакатимизда амалга 
оширилаётган оқилона 

ислоҳотлар, очиқ ва узоқни 
кўзлаган ташқи сиёсат туфайли 

Ўзбекистон номи жаҳон 
ҳамжамиятида тобора катта 

ҳурмат ва эътироф билан тилга 
олинмоқда. Халқаро майдонда 

юртимизнинг обрў-эътибори 
мустаҳкамланиб, дўстона ва 
ўзаро манфаатли ҳамкорлик 
алоқалари сифат жиҳатидан 

мутлақо янги босқичга 
кўтарилаётгани бугун ҳеч кимга 

сир эмас. Бу ютуқлар нафақат 
сиёсат ва иқтисодиётда, балки 

маданият ва санъат соҳасида 
ҳам ўзининг ёрқин амалий 

ифодасини топаётир.

Бунинг яққол тасдиғини жорий йил 
3-7 июль кунлари Хитойнинг Чунсин 
шаҳрида бўлиб ўтган Шанхай ҳамкор-
лик ташкилотига (ШҲТ) аъзо давлатлар 
кинофестивалида Ўзбекистон делегация-
сининг муносиб иштироки ҳамда қўлга 
киритилган катта мукофот мисолида ҳам 
кўриш мумкин. Ушбу халқаро анжуман 
мамлакатимизнинг юксалиб бораётган ма-
даний салоҳиятини, миллий киномизнинг 
янги нафасини ва энг муҳими, Ўзбекистон 
ва Хитой ўртасидаги кенг қамровли стра-
тегик шериклик муносабатларининг мус-
таҳкамланиб бораётганини яна бир бор 
намоён этди.

Мазкур кинофестиваль “Технология ва 
фильм — ШҲТ жозибаси” шиори остида 
ташкил этилди. Бу шиорнинг ўзидаёқ за-
монавий дунёда кино санъатининг иннова-
цион технологияларсиз ривожлана олмас-
лиги, ШҲТ маконидаги ижодий ҳамкорлик 
ҳам айнан шу йўналишда тараққий этиши 
лозимлигига оид чуқур маъно мужассам. 
Фестивалнинг тантанали очилиш мароси-
ми рақамли технологиялар, 3D-мэппинг, 
ёруғлик дизайни ва жонли ижронинг уйғун-
лигидаги ҳақиқий санъат ва технологиялар 
шоусига айланиб, йиғилганларда унутилмас 
таассурот қолдирди. 32 миллиондан ортиқ 
аҳолига эга мегаполисда, жаҳоннинг ўнлаб 
давлатлари вакиллари жамланган фестивал-
да айнан Ўзбекистон делегациясига фахрий 
меҳмон сифатида алоҳида эътибор ва эҳти-
ром кўрсатилгани, анжуман давомида мам-
лакатимиз номи қайта-қайта ҳурмат билан 
тилга олингани, шубҳасиз, икки давлат ўрта-
сидаги юксак ишонч ва ўзаро ҳурматга асос-
ланган дўстона муносабатларнинг ёрқин 
ифодасидир.

Ўзбекистон делегацияси аъзолари на-
фақат фестиваль иштирокчиси, балки 
 қадрли меҳмонлар сифатида эътироф этил-
ди. Ушбу анжуман шунчаки фильмлар 
намо йишидан иборат бўлиб қолмади. Унинг 
доирасида ўтказилган махсус форум ШҲТ 
маконида кино саноатини ривожлантириш 
бўйича стратегик мулоқот майдонига, содда 
қилиб айтганда, “ақлий марказ”га айланди. 
Бу ерда эндиликда маданий алмашинувдан 
аниқ ижодий натижаларга олиб келувчи ти-
зимли ҳамкорликка ўтиш масалалари муҳо-
кама қилинди. Форумда ҳукм сурган сами-
мий ва айни пайтда ишчан руҳ, кино орқали 

маданий кўприкларни мустаҳкамлашдек 
умумий мақсад йўлидаги интилишлар яққол 
сезилиб турди.

Форумда сўзга чиққан Кинематография 
агентлиги директори вазифасини бажарув-
чи Шуҳрат Ризаев ўз нутқида давлатимиз 

раҳбарининг  эътибори билан Ўзбекистонда 
миллий кинематографияни ривожлантириш 
учун яратилаётган кенг имкониятлар, соҳа-
да рўй бераётган туб ислоҳотлар ва халқаро 
ҳамкорлик борасида тўпланган тажрибалар 
ҳақида гапирди. Бугун ўзбек киносининг 
халқаро майдонда муносиб ўрин эгаллаёт-
гани, мамлакатимизнинг нафақат ўз кино 
бозорини ривожлантириш, балки ШҲТ дои-
расида кенг кўламли ижодий интеграция 
учун ташаббускор куч бўлишга тўлиқ тайёр 
экани фахр билан таъкидланди.

Дарҳақиқат, бугун Ўзбекистон ташаб-
бускор мамлакат сифатида ШҲТ маконида 
қўшма кинолойиҳаларни амалга ошириш 
учун барча имкониятларни ишга солишга 
шай. Хусусан, Хитой Халқ Республикаси 
билан ҳамкорликда иккита йирик лойиҳа 
амалга оширилмоқда. Улардан бири “Мени 
кутгил” деб номланган замонавий драма 
бўлиб, у миллати ва маданиятидан қатъи на-
зар, ҳар бир томошабин қалбига яқин бўлган 
севги, тақдир ва инсоний муносабатларнинг 
мураккаблиги ҳақида ҳикоя қилади. Ушбу 
лойиҳанинг форум доирасидаги  тақдимоти 

иштирокчилар томонидан қизғин кутиб 
олинди ва бу икки буюк маданиятнинг кино 
санъати орқали ўзаро ҳамкорлиги рамзи си-
фатида баҳоланди.

Иккинчи лойиҳа эса халқларимиз учун 
умумий бўлган қадимий ва гўзал достонга 
асосланган “Фарҳод ва Ширин” номли кенг 
миқёсли тарихий-романтик киноасардир. Бу 
лойиҳа шунчаки фильм эмас, балки умумий 
тарихий илдизларимизни, муштарак қад-
риятларимизни экран тилида қайта кашф 
этишга қаратилган маданий ҳодисадир. 
 Эътиборлиси, ушбу лойиҳа икки давлат раҳ-
барларининг олий даражадаги мулоқотлари 
ва ўзаро келишувлари натижасида ҳаётга 
тат биқ этилаётгани унинг нақадар аҳамият-
га эга эканидан далолат беради.

Бундан ташқари, Президентимиз та-
шаббуси билан қабул қилинган “Тирик 
тарих” дастури доирасида Тожикистон би-
лан “Юлдузлар ёғдуси: Жомий ва Алишер 
Навоий”, Россия билан “Масжид”, “Сеҳр-
ли кўзача”, “Маржоний”, Озарбайжон би-
лан “Мулла Насриддин”, Венгрия билан 
“Арминий Вамбери” каби лойиҳаларнинг 
амалга оширилаётгани Ўзбекистоннинг 
ШҲТ маконида нуфузли кинoмаконни 
 шакллантириш йўлидаги саъй-ҳаракатла-
рининг яққол исботидир.

Фестиваль давомида томошабинларга 
“Баҳорни қувиб”, “Узум”, “Уруш ҳали ту-
гамаган”, “Актриса” ва “Уйга қайтиш” каби 
сара бадиий фильмларимиз намойиш этил-
ди. Бу картиналар орқали ўзбек  халқининг 

бой маънавияти, бетакрор маданияти, бу-
гунги кун муаммолари ва замонавий жами-
ятнинг долзарб жиҳатлари юксак бадиий 
маҳорат билан тақдим қилинди.

Қувонарлиси, бу саъй-ҳаракатлар, ижо-
дий изланишлар ўзининг муносиб баҳоси-
ни олди. Фестивалнинг тантанали ёпилиш 
маросимида режиссёр Аюб Шаҳобидди-
новнинг “Баҳорни қувиб” фильми “Энг 
яхши актриса” номинациясида ғолиб деб 
топилди. Фильмда бош ролни ижро эт-
ган таниқли актриса Раъно Шодиеванинг 
ўта мураккаб, психологик драматизмга 
бой образни яратишдаги юксак маҳорати 
ҳакамлар ҳайъати томонидан энг юқори 
баҳога лойиқ кўрилди. Бу мукофот — на-
фақат истеъдодли актрисанинг, балки бу-
тун ўзбек киноижодкорлари жамоасининг, 
янги Ўзбекистон кино санъатининг катта 
ғалабасидир. Ушбу ютуқ сўнгги йиллар-
да мамлакатимизда кинематографияни 
ривож лантиришга қаратилаётган улкан 
эътиборнинг ва яратилаётган шароитлар-
нинг ёрқин ва мантиқий натижасидир.

ШҲТ кинофестивалида улкан ғалабани 
қўлга киритган Ўзбекистон делегацияси 
аъзоларининг Тошкент халқаро аэропор-
тида соҳа вакиллари, кенг жамоатчилик 
томонидан тантанали кутиб олиниши 
ушбу муваффақиятнинг нафақат соҳа, бал-
ки бутун миллат учун муҳим воқеа экани-
ни кўрсатди.

Хулоса қилиб айтганда, Чунсиндаги ки-
нофестиваль ва унинг доирасида эришилган 
ютуқлар ҳамда стратегик келишувлар ШҲТ 
маконида эндиликда нафақат иқтисодий ва 
сиёсий, балки йирик маданий лойиҳалар-
нинг ҳам янги даври бошланаётганидан 
дарак беради. Ўзбекистоннинг ушбу жара-
ёнлардаги фаол ва ташаббускор иштироки 
мамлакатимизнинг бой санъат анъаналари 
ва замонавий ижодий салоҳиятини, халқаро 
нуфузини мустаҳкамлаш йўлидаги қатъий 
иродасини яна бир бор намоён этади. Бу эса, 
ўз навбатида, миллионлаб томошабинларни 
янги фильмлар, янги кашфиётлар ва умумий 
қадриятларни тараннум этувчи гўзал экран 
асарлари кутаётганидан далолат беради.

Шуҳрат РиЗАЕВ,
Ўзбекистон Кинематография 
агентлиги директори вазифасини 
бажарувчи:
— Шанхай ҳамкорлик ташкилотига 

аъзо давлатлар кинофестивалида Ўзбекис-
тон делегациясининг иштироки ва эриш-
ган натижалари ҳақида гапирар эканман, 
буни шунчаки маданий тадбир эмас, балки 
давлатимиз раҳбари томонидан олиб бо-
рилаётган очиқ ва фаол ташқи сиёсатнинг, 
хусусан, маданий дипломатиянинг амал-
даги ёрқин ифодаси сифатида баҳолаш-
га тўла ҳаққимиз бор. Бугун биз кинони 
фақат санъат асари деб эмас, балки мам-
лакатнинг халқаро майдондаги нуфузини 
оширувчи, давлатлар ва халқлар ўртасида 
ишонч кўприкларини қура олувчи муҳим 
стратегик восита сифатида кўрмоқдамиз.

Фестиваль давомида делегациямизга 
кўрсатилган юксак даражадаги эътибор ва 
ҳурмат, шубҳасиз, мамлакатларимиз ўртаси-
даги ўзаро ишончга асосланган мустаҳкам 
дўстлик муносабатларининг самарасидир. 
Икки томонлама ҳамкорлик маданий-гума-
нитар жабҳада ҳам янги босқичга чиқмоқда. 
Фестиваль доирасидаги форумда ўтказил-
ган музокаралар бунинг яққол исботи бўл-
ди. Биз энди шунчаки фильм алмашишдан 
аниқ, йирик қўшма лойиҳаларни амалга 
оширишга ўтдик. Хитойлик ҳамкасблари-
миз билан биргаликда суратга олинаётган 
“Мени кутгил” ва тарихимизнинг умумий 
саҳифаларини акс эттирувчи “Фарҳод ва 
Ширин” каби кенг миқёсли кинолойиҳалар 
бунинг далилидир.

Буларнинг барчаси ўз-ўзидан бўлаёт-
гани йўқ. Давлатимиз раҳбари томонидан 
миллий кинематографияни ривожлан-
тиришга қаратилаётган улкан эътибор, 

Аюб ШАҳОБиддиНОВ,
Ўзбекистонда хизмат кўрсатган 
маданият ходими, режиссёр:
— Режиссёр учун унинг фильми томо-

шабин юрагидан жой олиши, мутахассис-
лар томонидан эътироф этилиши — олий 
бахт. Хитойда ўтган нуфузли кинофести-
валда “Баҳорни қувиб” картинамизнинг 
бош қаҳрамони роли учун актриса Раъно 
Шодиеванинг “Энг яхши актриса” деб то-
пилиши мен учун ана шундай унутилмас, 
ҳаяжонли ва ифтихорли воқеа бўлди. Бу 
ютуқ нафақат менинг ёки ижодий гуруҳи-
мизнинг, балки бутун ўзбек киносининг 
сўнгги йиллардаги ютуқларининг бир 
бўлаги деб биламан.

Ижодкор ўзини эркин ҳис қилганда, 
унинг фикрига қулоқ тутишганда, ғоялари 
қўллаб-қувватлангандагина юксак санъат 
асарлари яралади. “Баҳорни қувиб” филь-
ми инсон тақдирининг мураккаб жиҳатла-
ри, аёл қалбининг изтироблари ва иродаси 
ҳақида ҳикоя қилади. Бундай чуқур пси-
хологик мавзуларни экранга олиб чиқиш 
учун нафақат ижодий жасорат, балки мам-
лакатингда шундай изланишларга имкон 
берувчи соғлом муҳит ҳам зарур. Шукрки, 
бугун юртимизда ана шундай муҳит яра-
тилган.

Давлатимиз раҳбарининг санъатга, ху-
сусан, кино соҳасига қаратаётган улкан 
эътибори туфайли биз, режиссёрлар, ўз 
олдимизга катта бадиий вазифалар қў-
йишдан, жамият учун муҳим бўлган мав-
зуларни кўтариб чиқишдан чўчимаяпмиз. 

Янги ўзбекистон 
санъатининг замонавий 

қиёфаси Яратилмоқда

ижодкор учун энг муҳими — 
ишонч ва имкониЯт

бу мукофотни оқила ўзбек 
аёлларига бағишлайман

 соҳани тубдан ислоҳ қилиш борасидаги 
қатъий ирода ва яратилаётган тизимли ша-
роитлар бугунги ютуқларимизнинг пой-
деворини ташкил этмоқда. “Тирик тарих” 
каби давлат дастурлари доирасида тари-
хий фильмлар яратишга, ёш истеъдодлар-
ни қўллаб-қувватлашга, моддий-техник 
базани мустаҳкамлашга қаратилган улкан 
ишлар ўз мевасини бермоқда.

“Баҳорни қувиб” фильмининг “Энг 
яхши актриса” номинациясидаги ғалабаси 
ҳам ана шу тизимли ишларнинг мантиқий 
натижасидир. Бу — нафақат бир ижодкор-
нинг, балки бутун ўзбек киносининг, мам-
лакатимизда санъат аҳлига яратилаётган 
муҳитнинг халқаро эътирофи. Ушбу ға-
лаба бизга, соҳа раҳбарларига янада катта 
масъ улият юклайди. Биз давлатимиз то-
монидан билдирилаётган юксак ишончни 
оқлаш, ўзбек киносининг шон-шуҳратини 
бутун дунёга тараннум этиш йўлида бор 
куч ва билимимизни сафарбар этишга тай-
ёрмиз. Олдинда бизни янги, янада улкан 
марралар кутмоқда.

Кинематография агентлиги томонидан 
кўрсатилаётган моддий ва маънавий мадад 
бизга янги куч бағишламоқда. Бу мукофот 
Чунсинда қўлга киритилган бўлса-да, 
унинг пойдевори шу ерда, Ўзбекистонда, 
сўнгги йиллардаги ислоҳотлар ва янгила-
нишлар жараёнида қўйилган.

Менга ишониб, фильмни суратга олиш 
имкониятини берган раҳбарларга, ўз 
маҳорати билан қаҳрамон образини жон-
лантира олган истеъдодли актриса Раъно 
Шодиевага ва бутун ижодий гуруҳимга ўз 
миннатдорлигимни билдираман. Бу эъти-
роф бизни янада руҳлантиради. Халқи-
мизнинг маънавиятини юксалтирадиган, 
Ватанимиз довруғини дунёга ёядиган 
янги-янги фильмлар яратишга, Президен-
тимиз ва халқимизнинг юксак ишончини 
оқлашга ваъда берамиз.

 қиляпмиз, улкан марралар сари интилиш-
га, ўз устимизда тинимсиз ишлашга куч 
топяпмиз. Давлатимиз томонидан ярати-
лаётган шароитлар бизнинг ижодий пар-
возимиз учун қанот бўлмоқда.

Шу фурсатдан фойдаланиб, мени 
доим қўллаб-қувватлайдиган мухлис-
ларимга, севимли халқимга, оиламга ва 
энг аввало, бизга ана шундай дориламон 
кунларда, тинч ва фаровон юртда ижод 
қилиш имкониятини яратиб бераётган 
давлатимиз раҳбарига чин қалбимдан 
ташаккур айтаман. Бу мукофотни мен-
га чексиз меҳр бераётган халқимга, 
 сабр-бардошли, меҳнаткаш ва оқила 
 ўзбек аёлларига бағишлайман.

Жонибек АЛиЖОНОВ,
“Янги Ўзбекистон” мухбири

Тошкент — Чунсин — Тошкент

